
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№64 (24.658) 2024 гъэм накъыгъэм (майм) и 30, махуэку И уасэр зы тумэнщТхьэмахуэм щэ къыдокI

Космонавтым
и щIыхькIэ

Псапэ зыщIэхэм 
къахохъуэ

4-нэ нап.3-нэ нап. 4-нэ нап.

Арэзы
къищIащ

2-нэ нап.

Хагъэгъуазэ, зрагъэплъыхь, зрагъэгъэпсэху

Хамэ щIыналъэхэм 
ядэлажьэхэм я 

ехъулIэныгъэхэр

Егъэджэныгъэм 
къыхыхьа 

IэмалыщIэхэр

УнэтIыныгъэ псомкIи зрагъэубгъу

Экономикэм и зэпIэзэрытыныгъэр зэлъытар

Сыт щыгъуи быдэу дыпыщIащ КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Мы махуэхэм ди респуб-
ликэм и къалащхьэ Нал-
шык щокIуэкI Урысей Фе-
дерацэм и Антимонополь-
нэ IуэхущIапIэм (ФАС-м) и 
къудамэу Кавказ Ищхъэ-
рэ, Ипщэ федеральнэ щIы-
налъэхэм хыхьэ хэгъэ-
гухэм, апхуэ дэуи Донецк, 
Луганск республикэхэм, 
Запорожье, Херсон об-
ластхэм щыIэ хэм я лIы-
кIуэ хэр щызэрихьэлIэ зэ-
Iу щIэхэр. 

АБЫХЭМ ящыщ зыр ды-
гъуа сэ Налшык и «Синди-
кэ» хьэщIэщым щызэха-
шащ. Зэхыхьэр къыщы-         
зэ Iуи хым, щызэIущIахэм 
 хъуэ хъу  псалъэкIэ захуигъэ-
защ УФ-м и ФАС-м и уна-
фэщIым и къуэдзэ Магази-
нов Геннадий. Ар кIэщIу 
къытеувыIащ монополием 
щыпэщIэтынымкIэ къэра-
лым щекIуэкI политикэр 
зыхуэдэм. 

Къэбэрдей-Балъкъэрым 
и Правительствэм и Уна-
фэщIым и япэ къуэдзэ 
 Къуныжь МуIэед бысым-
хэм я цIэкIэ хьэщIэхэм за-
хуигъэзащ: 

- Псом япэрауэ, зэхыхьэш-
хуэм кърихьэлIа псоми фIы-
щIэ яхузощI. КIэлъыкIуэу, 
къэралым щIыналъэщIэу 
къы хагъэхьэжахэм я лIы-
кIуэу лэжьыгъэ IуэхукIэ 
къыт хуэкIуахэм щхьэхуэу 
захузогъазэри, «Къэбэр-
дей-Балъкъэрым лъапэ ма-
хуэ къифхьауэ Тхьэм къы-
щIи гъэкI!» - яжызоIэ. Къэ-
ра лым и экономикэм 
 тела жьэ  IэнатIэ псоми еры-
с къып хъэрэ хьэпшыпу къы-
щIагъэкIым, хэплъэ-хэдэ 
лей  къыхэмыкIыу, зэхуэдэу 
щIэупщIэ щаIэнымкIэ Iэ-
мал рэ бгъэдыкIэу щыIэ хэм 

Къэбэрдей-Балъкъэрым 
на къы гъэм и 27-м щрагъэ-
жьащ «Куначество-2024» пэ-
хуэщIэр. 2009 гъэм ирагъэжьа 
Iуэ хум мы гъэм хэтщ рес-
публикэм и щIыналъэ зэмы-
лIэужьыгъуэхэм, къалэхэм 
ящыщ уна гъуэ 18. 

- МЫГЪЭРЕЙ Iуэхум къыхэт-
шащ  унагъуэ 18-м къыхэкIа 
щIалэхэр. Илъэс 15 хъуащ мы 
лэжьыгъэр зэредгъэкIуэкIри, 
иджырей зэхыхьэри гуапэ 
 хъуну, гукъэкIыж дахэхэр къы-
пэкIуэну, ныбжьыщIэхэр я гъа-
щIэ псокIэ зэпыщIа хъуну сы-
щогугъ! – жиIащ КъБР-м 
лъэпкъ, жылагъуэ проектхэм-
кIэ и министр КIурашын Анзор. 
– НыбжьыщIэхэр езыгъэбла-
гъэ, хьэщIапIэ зыгъакIуэ дэт-
хэнэ унагъуэми фIыщIэ хузощI! 
Ап хуэдэу фIыщIэ яхуэфащэщ а унагъуэхэр 
къы хэхынымкIэ къалэ, щIыналъэ админист-
рацэхэм я лэжьакIуэхэр дэIэпыкъуэгъу зэры-
хъуамкIэ.

КIурашын Анзор ягу къигъэкIыжащ Кавкав-
зым щыпсэу лъэпкъхэм яку зэныбжьэгъугъэ 
зэрыдэлъым теухуа «Куначество» Iуэхур илъэс 
зыбжанэ хъуауэ щIыналъэм къызэрыща-
гъэщIэрэщIэжыр. ЩIалэ цIыкIухэр нэгъуэщI 
лъэпкъхэм щыщ унагъуэхэм тхьэмахуэм 
нэблагъэкIэ хьэщIапIэ ягъакIуэ. Абы къриубы-
дэу я хабзэхэм, я псэукIэм, унагъуэ Iуэхухэм 
ха гъэгъуазэ, щIыпIэ дахэхэм зыщрагъэп-

лъыхь, зрагъэгъэпсэху. 
2009 гъэ лъандэрэ Кавказ 

Ищхъэрэм и хэгъэгухэм, Уры-
сейм и нэгъуэщI щIыналъэхэм 
щыщ ныбжьыщIэ 400-м щIигъу 
Iуэхум къыхашэри зэрыцIы-
хуащ. 2015 гъэм щыщIэдзауэ 
хамэ къэралхэри Iуэхум хэтщ. 
Ди республикэм щыщ сабийхэр 
Тыркум и Трабзон къалэм щы-
хьэщIащ. Ар къыхалъхьащ 
лъэпкъ, дин зэмылIэжьыгъуэ-
хэм щыщ ныбжьыщIэхэм яку 
дэлъ зэныбжьэгъугъэр ягъэбы-
дэн, щIыналъэм щыпсэухэм я 
зэпыщIэныгъэм зрагъэубгъун 
папщIэ.

Зэхыхьэм ныбжьыщIэхэр 
щы зэ рыцIыхуащ. Дэтхэнэми 
ира тащ нэгъуэщI лъэпкъхэм я 
хабзэхэм, щэнхабзэм, диным, 
нэхъыжьым, хьэщIэм пщIэ хуа-
щIыну, хьэл-щэн дахэхэр яхэ-

лъыну, цIыху гуапэу щытыну къыхуезыджэ 
«Къунакъ хабзэхэр». 

Къэбгъэлъагъуэмэ, Лэскэн ЕтIуанэ къуа-
жэм щыщ Нашэхэ я унагъуэм ирагъэблагъэ 
 Iуащхьэмахуэ щIыналъэм къикIа Афашоков 
 Къайсын. Нашэ Iэхьедрэ Афашоков Къай-
сынрэ тIури зы ныбжьым итщи, ныбжьэгъу 
зэрыгъэхъуну щогугъ.

Зэхыхьэм хэтхэм я нэгу зрагъэужьащ рес-
публикэм и къэфакIуэ, уэрэджыIакIуэ цIэры-
Iуэ хэм.

ТЕКIУЖЬ Заретэ.
Сурэтхэр Къарей Элинэ трихащ. 

Къэбэрдей-Балъкъэрым лэ жьы-
гъэ IуэхукIэ къеблэгъа, УФ-м и Анти-
монопольнэ IуэхущIапIэм (ФАС)  и 
унафэщIым и къуэдзэ Магазинов 
Геннадий IущIащ КъБР-м и Iэтащхьэ 
КIуэкIуэ Каз бек. 

МАГАЗИНОВЫР хэтынущ Кавказ 
Ищхъэрэм хиубыдэ щIыналъэ псоми, 
Ипщэ федеральнэ округым, Урысейм 
и Аппарат нэхъыщхьэм, Донецк, Лу-
ганск республикэхэм, Запорожскэ, 
Херсон областхэм щыщ ФАС-м и 
 къудамэхэм къедза жылагъуэ совет-
хэм я лIыкIуэхэм папщIэ Налшык ма-
хуищкIэ щекIуэкIыну семинарым. 

КIуэкIуэ Казбекрэ Магазинов Генна-
дийрэ я зэIущIэм щытепсэлъыхьащ 
Къэбэрдей-Балъкъэрым хуэдэу 
 ФАС-м дэлажьэ щIыналъэхэм анти-
мономопольнэ хабзэхэр зэрыщагъэ-
защIэм, сату Iуэхухэр щыщIэныгъэн-
шэу зэрызэфIэхыпхъэм, уасэхэм 
зэракIэлъыплъыпхъэм. 

 «Ди щIыналъэм щылажьэ антимо-
нопольнэ IуэхущIапIэм и къудамэм дэ 
сыт щыгъуи быдэу дыпыщIащ, псом 
хуэмыдэу лъэпкъ проектхэмрэ цIыху-
бэм я дежкIэ мыхьэнэшхуэ зиIэ адрей 
лэжьыгъэхэмрэ яужь дыщиткIэ, эко-
номикэм щIэпхъаджагъэ къызэры-

щыдмыгъэхъуным делIалIэ зэпытщ, - 
иритхащ КIэкIуэ Казбек и телеграм 
напэкIуэцIым. – Геннадий Геннадий и 
къуэм фIыщIэ хуэсщIащ, Къэбэрдей-
Балъкъэрым гулъытэ лей къызэры-
хуищIым, и пщэ къыдалъхьа Iуэхухэр 
жэуаплыныгъэ хэлъу зэригъэзащIэм 
папщIэ, ди пащхьэ кърагъэува къа-
лэнхэр дгъэзэщIэну Iэмал къызэры-
дитым щхьэкIэ». 

 Ди республикэм щыIэху, Магазино-
вым зригъэцIыхунущ Налшык дэт 14-
нэ школым мы гъэм къыщызэIуаха, 
ФАС-м и нэIэ зытет япэ классым и 
еджакIуэхэр. 

Ислъам щэнхабзэмрэ 
щIэныгъэмрэ защIэгъэ-
къуэнымкIэ фондым, 
 КъБР-м и Муслъымэнхэм 
я IуэхущIапIэм, Iэбу Хьэ-
нифэ и цIэр зезыхьэ Ис-
лъам университетым я 
нэ Iэ щIэту, накъыгъэм и 
28 - 30-хэм екIуэкIащ ди-
ныр езыгъэджхэм па-
пщIэ зэхьэзэхуэ: «Дерс 
зэIуха. ЩIэуэ егъэджэны-
гъэм къыхыхьа Iэмал-
хэр». 

ЕгъэджакIуэхэмрэ ди-
ным хуеджэ студентхэмрэ 
папщIэ зэхаша зэхьэзэхуэр 
уи щIэныгъэмрэ къэу-
хьым рэ зебгъэужьыфын 
хуэ дэу купщафIэу къызэ-
рагъэпэщат. Накъыгъэм и 
28-м хамэ къалэхэм къи-
кIахэр кърагъэблэгъащ. 
КъыкIэлъыкIуэ махуэм 
екIуэ кIа, «ЩIалэгъуалэм я 
дуней еплъыкIэр зэфIэувэ-
ным щIэныгъэм щиубыд 
увыпIэр» зэIущIэм иужь-
кIэ, зэпеуэм хэтхэм я 
 пащ хьэм къыщыпсэлъащ 
Псы хуабэ дэт университе-
тым къедза, ЕджапIэ нэ-
хъыщхьэм и пэ къихуэ 
щIэныгъэ езыт центрым и 
унафэщI, педагогикэ щIэ-
ныгъэхэмкIэ кандидат Гри-
горьевэ Аллэ. АдэкIэ зэпе-
уэм хэтхэм щхьэж игъэ-
хьэзыра лэжьыгъэр утыку 
кърихьащ. Къэпщы такIуэ-
хэр хэплъа нэужь, утыку 
кърахьа лэжьыгъэхэм щы-
щу нэхъыфIхэр къыхагъэ-
щащ. 

Зэхьэзэхуэр щиуха на-
къыгъэм и 30-м зэхьэзэ-
хуэм хэтахэмрэ ислъам 
университетым и студент-
хэмрэ папщIэ къагъэлъэ-
гъуащ «Егъэджэныгъэм 
къыхыхьа IэмалыщIэхэр» 
мастер-классыр. 

КЪУДЕЙ Iэминэ. 

фытепсэлъыхьыну мы ма-
хуэхэм ди республикэм 
щызэхуэсахэм зи яужь фи-
хьа Iуэхур фызэригугъауэ 
къывэхъулIэну си гуапэщ. 
Зэ рыт щIэщи, ерыскъыхэкI-
хэмрэ хьэпшып зэмы лIэу-
жьыгъуэхэмрэ къыщIэзы-
гъэкIхэм ящыщщ хьэрычэт 
мащIэмрэ курытымкIэ Iэна-
тIэхэри. Апхуэдэхэм я бжы-
гъэр ди къэралым мелуан 
25-м щыщIегъу. Ахэр мыд-
рей нэхъ инхэм демыгъэ-
къузэнымкIэ Iэмалу щыIэр 
Хэкум и дэтхэнэ щIыналъэми 
зыщегъэубгъунымкIэ мы бы 
хуэдэ зэхыхьэхэр сэ бэп зэры-
хъум шэч хэлъкъым. 

АдэкIэ псалъэ иратащ 
 КъБР-м и Парламентым и 
Уна фэщIым и къуэдзэ Жа-
натаев Сэлим. 

- IэнатIэм щылажьэхэм я 
лIыкIуэу щIыналъэщIэхэм 
къикIахэри къыфхэту мыб-
дежым щызэхуэсахэм Къэ-
бэрдей-Балъкъэрым и Пар-
ламентым къыбгъэдэкIыу 
хуэхъу псалъэкIэ зыныфху-
зогъазэ! Шэч хэлъкъым, 
къэралым и экономикэр 
зэпIэзэрыту щыгъэтыным 
телажьэ Iэмалхэм щы теп-
сэлъыхьынымкIэ, бгъэды-
хьэкIэщIэхэр щыубзыху-
нымкIэ мыбы хуэдэ зэIу-
щIэхэр зэрыщхьэпэм, - 
жиIащ Жанатаевым. 

ФАС-м и Къэбэрдей-
Балъ къэр къудамэм и 
унафэщI Къумахуэ Аннэ 
къы хигъэщащ мыбы хуэдэ 
зэхыхьэхэр щегъэкIуэ кIы-
ным кIэ къэралым и уна-
фэщIхэм ди республикэм 

дзыхь къызэрырагъэзам 
папщIэ фIыщIэ лей зэра-
хуищIыр. 

- ЗэрыфщIэщи, къэра-
лым мы и къулыкъур къы-
зэрызэрагъэпэщрэ мы 
гъэм илъэс 20 ирокъу. АтIэ-
ми, блэкIа зэман кIэщIым 
къриубыдэу УФ-м абы къэ-
ралми жылагъуэми лэжьы-
гъэшхуэ щригъэкIуэ кIащ, 
ерыскъырэ хьэпшыпу къы-
щыщIагъэкIым я фIагъым 
хагъэхъуэнымкIэ, монопо-
лие щымыгъэIэным хуэу-
нэтIауэ уасэхэм кIэ лъып-
лъынымкIэ, хабзэм еба-
къуэ хэр жэуапым и чэ зум 
ешэлIэнымкIэ, апхуэ дэхэр 
гъуэгу захуэ тешэ жы ным-
кIэ. Апхуэдэ бгъэды хьэкIэр, 
шэч хэмылъу, къэ ралым и 
псэукIэ-щыIэкIэр зэпIэ зэ-
рыт щытыкIэм изыгъэтхэм 
ящыщ зыщ. 

Къызэхуэсахэм я пащхьэ 
къыщыпсэлъащ УФ-м и 
ФАС-м и щIыналъэ къуда-
мэхэм ядэлэжьэнымкIэ, зэ-
пеуэ узыншэм зыщегъэуб-
гъунымкIэ и IэнатIэм и 
унафэщIым и къуэдзэ Сан-
гаджиевэ Манцэ. Абы и 
 гугъу ищIащ Урысей Феде-
рацэм и щIыналъэхэм хьэр-
хуэрыгъэм зыщегъэу жьы-
нымкIэ къэрал политикэр 
зэрыщагъэзащIэм.

ХьэщIэхэр Къэбэрдей- 
Балъкъэрым накъыгъэм и 
31 пщIондэ щыIэнущ. А зэ-
маным къриубыдэу, ахэр ди 
республикэм и щIыпIэ да-
хэхэм яшэнущ, я нэгу 
зыщрагъэужьынущ. 

КЪУМАХУЭ Аслъэн.
Сурэтхэр Къарей Элинэ 

трихащ.  

2024 гъэм и етIуанэ илъэс ныкъуэм 
щIэджы кIа кIуэхэм яIэ рыхьэну га зет-
хэмрэ журналхэмрэ Iэ щы щIадз зэ-
маным щIи дзащ. «Адыгэ псалъэ» 
 га  зе тыр зыIэ рыхьэну  хуей   хэм хъыбар 
фыдогъащIэ - ар къевгъэхьын пап щIэ Iэ 
щыщIэвдз  хъу нущ Уры сей  пощ тым и 

дэтхэнэ IуэхущIапIэми.
Мази 6-м «Адыгэ псалъэ» газетым и 

уасэщ:
унэм ныфхуахьыну фы хуей мэ - сом 

897-рэ кIэ пIейкIэ 96-рэ;
фэ езым пощтым къы щы ф щ  тэжынумэ 

- сом 814-рэ кIэ пIейкIэ 26-рэ.
Ди индексыр П5894

«Адыгэ псалъэр» къезыгъэхьхэм папщIэ

ЗэIущIэ

КъБР-м и Iэтащхьэ КIуэкIуэ Казбек 
лэжьыгъэ IуэхукIэ хуэзащ «Хэкум и 
хъумакIуэхэр» фондым и щIыналъэ 
къудамэм и унафэщI Дадэ МуIэед.

НАКЪЫГЪЭМ и 31-м илъэс ирикъу-
нущ фондым и къудамэр республикэм 
къызэрыщызэIуахрэ. Республикэм и 
Iэтащхьэмрэ Дадэ МуIэедрэ тепсэ-
лъыхьащ а зэманым къриубыдэу фон-
дым и щIыналъэ  къудамэм зэфIигъэ-
кIахэмрэ адэкIэ я мурадхэмрэ. Псом 
хуэмыдэу гулъытэ нэхъ хуащIащ меди-
ко-социальнэ Iуэху хэмкIэ ягъуэт дэIэ-
пыкъуныгъэхэм, социальнэ унэтIа кIуэ-
хэм я лэжьыгъэм, зэрызыкъыхуагъазэ 
лъэIухэм зэры хэплъэм, фондымрэ 
 ведомствэ щхьэ хуэхэмрэ зэрызэпы-
щIам.

Фондыр зэрылэжьа илъэсым къри-

убыдэу юрист, психолог, медицинэ 
дэIэ пыкъуныгъэ хуэныкъуэу, санато-
рэм я узыншагъэр щрагъэфIэ кIуэ-
жыну, дэфтхэр тхылъхэр къыдахыну, 
псэукIэр ефIэкIуэнымкIэ зыкъыщIа-
гъэкъуэну лъэIу тхыгъэу мини 8,4-м 
щIигъу къаIэрыхьащ. Абыхэм ящыщу 
нэхъыбэм – мини 8-м щIигъум - унафэ 
тращIыхьакIэщ.

ЩIыналъэ къудамэм иджыпсту що-
лажьэ социальнэ унэтIакIуэу 30. Абы-
хэм я щIэныгъэм щыхагъэхъуащ УФ-м 
и Президентым и деж щыIэ, цIыхубэ 
хозяйствэмрэ къэрал къулыкъущIа-
пIэмкIэ урысей академием.

Фондым и лэжьыгъэм унэтIыныгъэ 
щхьэхуэу къыщыгъэлъэгъуащ хэкIуэ-
да зауэлIхэм, дзэ Iуэху хэхам и 
лIыхъужь хэм я фэеплъыр хъумэныр, 

ап хуэ дэуи ветеранхэр жылагъуэм хэзэ-
гъэжынымкIэ дэIэпыкъуэгъу яхуэхъу-
ныр. Абы теухуауэ Iуэхугъуэ мини 130-м 
щIигъу зэфIагъэкIащ. ЩIыналъэ къу-
дамэм егъэзащIэ «Гордимся СВОими 
героями», «Спорт для СВОих», «Помо-
гая СВОим» фIэщыгъэхэр зиIэ, ап-
хуэдэуи нэгъуэщI проектхэри.

КIуэкIуэ Казбек «Хэкум и хъума-
кIуэхэр» фондым и щIыналъэ къуда-
мэм и лэжьакIуэхэм фIыщIэ яхуищIащ 
я къалэныр жэуаплыныгъэ пылъу, нэ-
гъэсауэ зэрагъэзащIэм папщIэ.

«Дзэ Iуэху хэхам хэтхэмрэ абыхэм я 
унагъуэхэмрэ защIэгъэкъуэнымкIэ ед-
гъэкIуэкI лэжьыгъэм унэтIыныгъэ 
псомкIи къыпытщэнущ, Iуэхум адэкIи 
зедгъэужьынущ», - жиIащ КIуэкIуэ 
Казбек.

Узыншагъэ

Мы тхыгъэр зытеухуар и 
ныбжькIи, и хъуэпсапIэхэм-
кIи щIалэу къэнащ - Iэджэ 
гуращи зыщIт, псэуныгъэм 
гукъыдэж хузиIэт, щIэны-
гъэм хуеIэ цIыхут. Лъэужь 
дахэ дыдэ къэзыгъэна, зэ-
гуэрым ди газетым щылэжьа 
ТIажь Шыхьбан Шухьиб и 
къуэм хуэдэхэрауэ жыпIэ 
 хъунущ цIыхур псэуну хуейуэ  
гукъыдэж щIагъуэтыр, жы-
лэм зиузэщIыным и гуащIэ 
халъ хьэну я гупсысэхэр зы-
гъэушэр.

ШЫХЬБАН зыцIыхуахэм ягу 
къагъэкIыжу зэрыщытамкIэ, 
абы зы пщэдджыжь щIагъуэ 
дигъэкIыртэкъым, и адэжь 
унэм къызэрыщIэувыкIыу, 
 гъунэгъухэм я деж ежэкIыурэ 
нэхъыжьхэм фIэхъус яри-
мыхыу, къуажэм пэмыжы-
жьэу ежэх Деипс хэпкIэрэ 
тIэу-щэ зыщIимыгъэмбры-         
у эу, къэзылъхуа анэм IэплIэ 
 гуапэ иримышэкIыу. ГъащIэм 
апхуэдизкIэ хуэнэхъуеиншэ -
ти, илъагъури зэхихри фIэ-
IэфIт, цIыхущIэ къилъыхъуэ 
зэпытт. Псоми фIыуэ къалъа-
гъурт, зэхэщIыкI дахэ бгъэ-
дэлъти, зыхэтым сыт щыгъуи 
яфIэщIэщыгъуэт, щIалэ зэ-
пIэ зэрытти, хэти къилъы-
хъуэрт. «Мывэ сыныр мэ-
кIуэдыж, мыкIуэдыжыр уэ-
рэдщ», - ауэ сытми жиIакъым 
пасэрейм. ТIажь Шыхьбан и 
дуней тетыкIэкIэ, и IуэхущIа-
фэхэмкIэ цIыхухэм я гум 
адыгэлIу къинащ, нэхъыщ-
хьэращи, имыкIыж щIалэ-
гъуэкIэ дунейр зыгъэдахэ 
цIыхуу къэнащ.

ТIажь Шыхьбан ящыщщ 
адыгэбзэ щIэныгъэм и псы-
пэр зыгъэжахэм, тхыбзэм 
лъэ бакъуэ узыншэхэр езы-
гъэчахэм. Ар гъащIэ кIыхьу 
щы мытами, куэд зыхузэфIэ-
кIахэм ящыщщ: и лэжьы-
гъэхэр адыгэ бзэщIэныгъэм 
иIэ хъуа ехъулIэныгъэхэм, 
шэч хэмы лъу, я къегъэжьапIэ 
хъуащ.

ТIажь Шыхьбан 1899 гъэм 
Мэртэзей къуажэм къыщалъ-
хуащ. КъурIэным пщIэ щы-
хуащI, дин щIэныгъэр щызэ-
рахьэ унагъуэм къихъуа щIа -
лэ цIыкIум хьэрыпыбзэкIэ 
еджэ кIэ пасэу зригъэщIащ, 
ФIыцIагъэ ЛъапIэр къищтащ. 
Сабийуэ зи гур еджэным 
 хуагъэуша щIалэр дунейм 
къыщекIуэкI Iуэхугъуэхэм щIэ-
уп щIэу, цIыхухэм я зэхущы-
тыкIэхэм, дунейм и къэхъу-
къащIэхэр къызыхэкIым хэлъ 
щэхухэр къилъыхъуэу хуе-
жьащ. Ар зылъагъу и адэм, 
Шухьиб, къыгурыIуащ къуажэ 
мыдрисэр Шыхьбан къезэ-
вэкI зэрыхъуар, къилъыхъуэ-
хэмрэ зыщIэупщIэхэмрэ жэ-
уап  ягъуэтын зэрыхуейр. Адэ 
губзыгъэм зи ныбжьыр илъэс 
13-м ихьа и къуэр Бахъсэн 
 къишащ, а лъэхъэнэм абы 
дэта муслъымэн семинарием 
щригъэджэну.

Шыхьбан зыщIэтIысхьа дин 
еджапIэм ныбжьыщIэхэм 
ира гъащIэр ислъамым епха 
щIэныгъэхэм я закъуэтэкъым. 
Мыбдеж адыгэбзэри, дыкъэ-
зыухъуреихь дунейм и зэхэ-
лъыкIэри, есэпри ирагъэ-
джырт. ЕгъэджакIуэхэм 
 ящыщт адыгэ узэщIакIуэ 
цIэрыIуэ Цагъуэ Нурий. Ад-
рейхэм къащхьэщыкIыу, Ца-
гъуэр сабийхэм зэхащIыкI 
бзэкIэ къепсэлъылIэрт, къаху-
зэпкърих Iуэхугъуэхэр щап -
хъэ нахуэхэмкIэ къахуиIуа-
тэрт. Цагъуэм еджакIуэхэм я 
гур щIэныгъэм гъунэгъу хуи-
щIырт, я гупсысэм заригъэу-
къуэдийрт, я бзэм заригъэ шэ-
щIырт.

«ЦIыхур дунейм къытохьэ, и 
гъащIэ Iыхьэр кърехьэлIэри, 

Лъэужь дахэ къэзыгъэнащ
ТIажь Шыхьбан къызэралъхурэ илъэси 125-рэ ирокъу

Иджыри
илъэсиблкIэ

Урысей Федерацэм и Къэ-
рал Думэм къищтащ быну-
нагъуэшхуэхэм я ипотекэр 
япшыныжынымкIэ зэры зы-
щIагъакъуэ программэм 
2031 гъэ пщIондэ къызэ-
рыпащэм теухуа унафэр. А 
хъыбарыр къралъхьащ 
 урысей парламентым и ищ-
хъэрэ палатэм и сайтым. 
Абы къызэрыщыгъэлъэ-
гъуамкIэ, дэфтэрхэр ягъэ-
хьэзыращ мазаем и 29-м 
 УФ-м и Президент Путин Вла-
димир Федеральнэ Зэхуэ-
сым Зэрызыхуигъэзам къы-
щыгъэлъэгъуахэр гъэзэ щIэ-
ным ипкъ иткIэ.

«УРЫСЕЙМ и Къэрал Ду-
мэр йолэжь сабий зэрыс 
 унагъуэхэр дэIыгъынымкIэ 
щыIэ Iэмалхэм зэрыхъукIэ 
къызэрыхигъэхъуэным. Зи 
 гугъу тщIы программэм 
иджы ри илъэси 7-кIэ къы зэ-
рыпытщар мыхьэнэшхуэ зиIэ 

Къэбэрдей-Балъкъэрым и Прави-
тельствэм и Унэм иджыблагъэ ща-
гъэпажащ «2024 гъэм и экспортер» 
урысейпсо зэхьэзэхуэм и щIыналъэ 
Iыхьэм щытекIуахэр. Саугъэтхэмрэ 
кубокхэмрэ абыхэм яритащ КъБР-м и 
Правительствэм и УнафэщI Мусуков 
Алий. 

«ПРОМЫШЛЕННОСТЫМКIЭ илъэ-
сым и экспортер» щIыналъэ зэпеуэм 
щы текIуащ «Техно-Алмаз» IуэхущIапIэр, 
«Ерыскъы промышленностымкIэ илъэ-
сым и экспортёр» хъуащ «Лэгъу пыкъу» 
IуэхущIапIэр, «Мэкъумэш про мыш-
ленностымкIэ илъэсым и экс портерым» 
япэ увыпIэр къыщихьащ «Базис» про-
изводствэ-коммерцэ фирмэм, «Илъэ-
сым къриубыдэу фIыуэ зызыужьа» зэ-
хьэзэхуэм щыпашэщ «Энерджи Дринк 
Компани» ООО-р, «Аква-кристалл» сату 

щащI унэм и  гуащэ Уэрыш Мадинэ 
«ЦIыхубз экспортер нэхъыфIу» къалъы-
тащ, «Пастилуш ка» IуэхущIапIэр щы-
текIуащ бжыгъэр и лъабжьэу интернет-
кIэ сату зыщIхэм я деж, «Шэджэм абдж 
заводыр» щIыналъэ нэхъыбэ зыдэла -
жьэ IуэхущIапIэ хъуащ.

Мусуков Алий хьэрычэтыщIэхэм фIы-
щIэ яхуищIащ иджы екIуэкIа зэ хьэ-
зэхуэм екIуу зэрыхэтам щхьэкIэ икIи 
къыхигъэщащ, иужьрей илъэсхэм къэ-
ра лым къращIылIа дэкъузэныгъэхэм 
щхьэкIэ къэмынэу, республикэм и Iуэху-
щIапIэхэм хамэ къэралхэм хуаIэ сату 
пыщIэныгъэхэр зэрефIакIуэ зэпытыр. 
Абы щыхьэт тохъуэ блэкIа илъэситIым 
къриубыдэу экспортымкIэ щIыналъэм  и 
хэхъуэр процент 32,1-кIэ нэхъыбэ зэ-
рыхъуар. 

«Дызэрыт илъэсми ехъулIэныгъэфI-
хэр зыIэрыдгъэхьэфынущ икIи, шэч 

къы тесхьэркъым, «Илъэсым и экспор-
тер» зэхьэзэхуэр абы шэсыпIэ зэ ра-
хуэхъунум, ди IуэхущIапIэхэм жы джэру 
зэрызаужьынум, фIагъ лъагэ зиIэ про-
дукцэхэр къызэрыщIагъэкIынум, зы-
пыщIа хамэ щIыналъэхэмрэ сатууэ 
ящIэм и куэдагъымрэ къазэрыхэхъуэ-
нум», - жиIащ КъБР-м и Прави тельст -
вэм и УнафэщIым.

Фыщыдгъэгъуэзэнщи, «Илъэсым и 
экспортер» урысейпсо зэхьэзэхуэм и 
щIыналъэ Iыхьэ зэпеуэр республи -  
кэм Экспортыр щыдэIыгъынымкIэ и 
 цент рым илъэс къэс ирегъэкIуэкI, 
«Дуней псо кооперацэмрэ экспор-
тымкIэ», «Хьэ рычэт мащIэмрэ ку ры-
тымрэ уней хьэрычэт щIэн жэр-
дэмхэмрэ» лъэпкъ пэхуэщIэхэм япкъ 
иткIэ. 

ХЬЭЩЫКЪУЕЙ  Олег. 

Къэбэрдей-Балъкъэрым и курыт 
 еджапIэхэм я класс унафэщIхэмрэ тех-
никумхэмрэ колледжхэмрэ щыIэ гуп - 
хэм я кураторхэмрэ я улахуэм къыдэ-
кIуэу, мазэ къэс ират ахъшэм хущIагъу-
нум псори зэхэту сом мелуан 55-м щIигъу 
хухах. Апхуэдэ унафэм иджыблагъэ Iэ 
тридзащ УФ-м и Правительствэм и Уна-
фэщI Мишустин Михаил.

ЦIЫХУ мини 100 нэхърэ нэхъ мащIэ щып-
сэу къалэхэмрэ къуажэхэмрэ щыIэ ку рыт 
еджапIэхэм, техникумхэм, колледжхэм 

Фыдогъэблагъэ!
Урысей Федерацэм футболымкIэ и етIуанэ лигэ. «Б» дивизионым и Гуп 1. 

ЕпщыкIузанэ джэгугъуэ
«Спартак-Налшык» - «Алания-2» (Владикавказ)
Налшык. «Спартак» стадион. Накъыгъэм и 31-м.

Сыхьэт 16-рэ дакъикъэ 30-м.

ПIалъэ къыхэкI мыхъуу зэIэзэн хуей 
сабийхэм яхуэгъэза хирургиемрэ трав-
матологиемкIэ щIэныгъэ-къэхутакIуэ 
 институтым Налшык дэт УнэтIыныгъэ 
куэду зэхэт республикэ сабий клиникэ 
центрым щригъэкIуэкIащ егъэджэны -
гъэ форум. Ар теухуауэ щытащ пIалъэ 
къыхэкI мыхъуу зэIэзэн хуей сабийхэм 
яхуэгъэзауэ хирургие, нейрохирургие, 
травматологие унэтIыныгъэхэм щекIуэкI 
зыужьыныгъэхэм, абы и лэжьыгъэр 
зыхуэдэм.

ЗЭХЫХЬЭР къызэIуихащ ПIалъэ къы -
хэкI мыхъуу зэIэзэн хуей сабийхэм яхуэ-
гъэза хирургиемрэ травматологиемкIэ 
щIэныгъэ-къэхутакIуэ институтым и пре-
зидент Рошаль Леонид. Абы къыхигъэ-
щащ апхуэдэ зэIущIэхэр хабзэ хъуауэ 
зэрырагъэкIуэкIыр икIи а унэтIыныгъэмкIэ 
IэщIагъэлIхэр лэжьыгъэ и пIалъэкIэ зэ-
хъуэжэнымкIэ, IэнатIэм и технологие-
щIэхэм хэгъуэзэнымкIэ ар икъукIэ щхьэпэ 
зэрыхъур. Апхуэдэу профессорым къи-
гъэлъэгъуащ республикэм и сабий хирур -
гие IэнатIэм ехъулIэныгъэфIхэр зэриIэр.

Институтым нейрохирургиемкIэ и къуда-
мэм и унафэщI Семэн Жаннэ жиIащ Унэ-
тIыныгъэ куэду зэхэт республикэ сабий 
клиникэ центрым и лэжьыгъэр хъарзынэу 
зэрызэтеублар, адэкIи сабийхэм хуащIэ 

дэIэпыкъуныгъэхэр егъэфIэкIуэнымкIэ 
абы щытыкIэ псори къызэрыщызэгъэпэ-
щар.

«НэхъапэкIэ щIыналъэм иIакъым нейро-
хиругие IэнатIэ, - жиIащ абы. - Иджы Унэ-
тIыныгъэ куэду зэхэт республикэ сабий 
клиникэ центрым щрагъэкIуэкIа зэхъуэ-
кIыныгъэм, абы и лэжьыгъэр медицинэм и 
жыпхъэщIэхэм тету зэрырагъэкIуэкIыр, 
IэмэпсымэщIэхэмкIэ къызэрызэрагъэпэ-
щар, IэщIагъэлI хъарзынэхэр зэраIэр къэп-
лъытэмэ, IэмалыфIхэр щыIэщ нейро-
хирургие центр къызэIухынымкIэ. АдэкIэ 
дэ ди къалэнщ щIыналъэм и сабийхэм 
 хирургие, травматологие я лъэныкъуэкIэ 
къэралым и клиникэ нэхъыфIхэм щыхуа-
щIэ Iуэхутхьэбзэхэм хуэдэ ягъуэтынымкIэ 
щытыкIэ псори къахузэдгъэпэщыну.

Москва къикIа IэщIагъэлIхэр сабий хи-
рургиемрэ травматологиемкIэ лекцэ къе-
джащ, мастер-классхэр ягъэлъэгъуащ. 
ЩIыналъэ дохутырхэм я гъусэу клиникэ 
щытыкIэ хьэлъэхэр зэпкърахащ, сабийхэм 
япкърыт узыфэ зэхуэмыдэхэм елъытауэ 
зыхуэныкъуэ хирургие, нейрохиругие Iэ-
малхэр яубзыхуащ. ЩIэныгъэлIхэр теп-
сэлъыхьащ бзий диагностикэм, лапаро-
скопие технологием и Iэмалхэр иджырей 
IэзэкIэхэм къызэрыщагъэсэбэпым. 

ЩХЬЭЩЭМЫЩI  Изэ.

«Россельхознадзор»-м 
Кавказ Ищхъэрэм щиIэ 
щIыналъэ управленэм и 
пресс-IуэхущIапIэм къы-
зэритамкIэ, 2024 гъэм и 
япэ мазищым къриубы дэу 
Къэбэрдей-Балъкъэ рым 
мэкъумэш жылапхъэу 
тонн мини 2,5-м щIигъу 
 къищэхуащ. Абы щыщу 
тонн 850-р нартыху жылэу, 
тонн 700-р сэхурану, тонн 
220-р джэшу. Ап хуэдэуи 
республикэм и мэкъу мэ-
шыщIахэм къащэхуащ со-
ем, хьэм, зэнтхъым, горчи-
цэм я жылапхъэхэри. 

ГЪАТХЭМ хасэну жылэ-
хэр нэхъыбэу къыздрашыр, 
хабзэ зэрыхъуауэ, Ставро-
поль, Краснодар крайхэрщ, 
Ростов облас тырщ.

«Мэкъумэш къэкIыгъэм 
ехьэлIа карантиным и Iуэху-
кIэ» Федеральнэ хабзэм 
къызэрыщыгъэлъэ гъуам-
кIэ, къэкIыгъэ гуэрхэм ехьэ-
лIауэ карантин здыща-
гъэува щIыналъхэм я къа-
лэнщ жылапхъэхэр хамэ 
щIыпIэхэм зэрыра гъа шэм-
кIэ, карантиныр зыгъэува, 
апхуэдэ къалэнхэр зи пщэ-
рылъ къэрал гъэ зэщIакIуэ 
IэнатIэхэм хъы бар ира-
гъэщIэну. 

Псалъэм къыдэкIуэу, 
«Россельхознадзор»-м Кав-
каз Ищхъэрэм щиIэ уп-
равленэм мэкъумэш жы-
лапхъэхэр Къэбэрдей- 
Балъкъэрым къезыщэ 
Iуэху щIапIэхэм гу лъаригъэ-
тащ, щыIэ хабзэр къы-
зэпауду, ахэр республикэм 
кърашэ зэрымыхъунумрэ 
абы хуэфащэ сертификат-
хэр яIэн зэрыхуеймрэ. Ды-
зэрыт илъэсым зэрыщIи-
дзэрэ псори зэхэту апхуэдэ 
дэфтэру 50-м щIигъу уп-
равленэм игъэхьэзыращ. 

ХЬЭЩОКЪУЭ  Алыдж.

Iуэхущ, ар бынунагъуэшхуэ -
хэр нэхъ тыншу псэупIэкIэ 
къызэгъэпэщынымкIэ хэкIы-
пIэ хъарзынэщ, - жиIащ УФ-м 
и Къэрал Думэм и УнафэщI 
Володин Вячеслав.

Унафэм къызэрыщыгъэ-
лъэ гъуамкIэ, сабий ещанэ е 
абы къыкIэлъыкIуэр къызы-
хэхъуа бынунагъуэшхуэхэм 
ипотекэ кредитыр зытрагъэ-
кIын папщIэ зэ тыгъуэу сом 
мин 450-рэ иратынущ.

Гъуэгуанэр
къызэIуахыжынущ

Индонезием и унафэщI -
хэр мэгугъэ зыгъэпсэхугъуэ 
лъэ хъэнэ къэблагъэм уры-
сей туристхэм я дежкIэ цIэ-
рыIуэ Бали хытIыгумрэ Уры-
сеймрэ зэпызыщIэ кхъухь-
лъатэ гъуэгуанэр къызэIуа-
хыжыну.

«ИУЖЬРЕЙ илъэситIым 
иужь дитщ а Iуэхур зэрызэте-
дублэжыным, мыгувэуи ар 
къыдэхъулIэну догугъэ. Абы и 
лъэныкъуэкIэ лэжьыгъэ пыу-
хыкIахэр къэралым транспор-
тымкIэ и министерствэм и 

 гъусэу идогъэкIуэкI, - къы щы-
хьащ Индонезием туриз-
мэмрэ креативнэ экономи-
кэмкIэ и министр Уно Сан-
диагэ и псалъэхэр «Kompas» 
газетым. 

Урысей Федерацэмрэ Ин-
донезиемрэ, кхъухьлъатэр 
 къемытIысэхыу, захуэу зэпы-
зыщIэ гъуэгур 2020 гъэм, ко-
ронавирус узыфэ зэрыцIалэм 
зыщиубгъум, зэхуащIауэ щы-
тащ икIи абы лъандэрэ къы-
зэIуахыжакъым. Ауэ а зы-
гъэпсэхупIэр фIыуэ зылъагъу 
туристхэм ар лъэпощхьэпо 
яхуэхъуакъым, кхъухьлъатэ 
зэ хъуэкI ящIми, я лъэр а 
хытIыгум нахус. Къапщтэмэ, 
2023 гъэм Индонезием щы-
Iащ урысей туристу мин 155-
рэ, ар пандемием и лъэ-
хъэнэм ипэкIэ, 2019 гъэм абы 
кIуа зыгъэпсэхуакIуэхэм нэ-
хърэ процент 20-кIэ нэ-
хъыбэщ.

УФ-м и лIыкIуэу Индонези-
ем щыIа Воробьёвэ Людми -
лэ ТАСС-м и журналистым 
зэрыжриIамкIэ, къэралитIыр 
зэпызыщIэ гъуэгуанэр щIы-
зэтрамыублэжам и щхьэусы-
гъуэр техникэ гугъуехьхэр зэ-
рыщыIэрщ, абы и хэкIыпIэхэр 

къыхуиуха пIалъэм Къэзы-
гъэщIам йокIуэлIэж. Ауэ хэти, 
зы Iуэху закъуэкIэ фIэкIа 
 мы хъуми, иужь къинэм ягу къы-
зэрыкIыжын гуэр къигъэнэну 
и хьэкъщ. Фи лъэпкъ тхыдэм 
пэжу хэлъым фегупсысу, 
зэпымыууэ фи щIэныгъэм, 
акъылым зевгъэужьу, зыву-
зэщIу фыщыIэныр фи пщэ-
рылъщ - ардыдэмкIэщ ди 
адыгэм щхьэпэ фызэрыхуэ-
хъуфынур, абы фIыгъуэ къы-
зэрыхуэвзэуфыну Iэщэр», - 
апхуэдэут Нурий щIэблэр 
зэриущийр. ЕгъэджакIуэм и 
псалъэр псэуху щыгъупща-
къым Шыхьбан - сыт щыгъуи 
Цагъуэ Нурий щапхъэу къа-
хуихьырт иригъаджэхэм, абы 
лъэпкъым хуиIа лъагъуны-
гъэм и инагъым къахутеп сэ-
лъыхьырт. А илъэсхэращ 
 Шы хь бан ЩоджэнцIыкIу  
Алий нэIуасэ къыщыхуэхъуар. 
ЩIэныгъэм нэхъ хузэIухахэм 
ящыщт а щIалитIыр. Я егъэ-
джакIуэ гъуэзэджэм и дэтхэнэ 
псалъэри абыхэм я псэм хы-
хьэрт. «Дыщеджэ унэм жьы 
къабзэ къыщIихуэу ди Iэпкъ-
лъэпкъыр къигъэпсынщIэжа 
къытфIэщIырт Нурий и дер-
сым дыщыщIэс сыхьэтхэм», - 
игу къигъэкIыжырт иужькIэ 
Шыхьбан.

Семинариер къиуха нэужь, 
ТIажь Шыхьбан къыщалъхуа 
Мэртэзей къуажэм игъэзэ-
жащ. Жэпуэгъуэ революцэр 
къыдэзыхахэр текIуа нэужь, 
хэгъэгум щыIэкIэщIэр щызэ-
фIагъэувэу хуежьащ. Зыщыщ 
лъэпкъым ар фIыгъуэу къы-
хущIэкIыну щыгугъыу, ТIа-
жьыр псэукIэщIэр зэфIэ зы-
гъэувэхэм жыджэру яхоувэ. 
Лъэхъэнэм къигъэув Iуэху-
гъуэхэм ящыщт цIыхубэм 
еджэкIэ-тхэкIэ ящIэу егъэ-
сэныр. ТIажьыр Iэгъуэбла-
гъэм зэрацIыхури къызэ ре-
джэри Мэртэзей егъэджа-
кIуэут: нэхъыжьхэм хьэрфхэр 
яригъащIэрт, еджэкIэм щи-
гъэгъуазэрт, и жылэгъу са-
бийхэр емызэшыжу къыди-
хьэхырт, тхылъым щхьэпэу 
пылъыр ягуригъаIуэрт.

Совет унафэр щIыналъэм 
щагъэува зэманым къыще-
гъэжьауэ 1930 гъэм нэсыху 
Шыхьбан егъэджакIуэу Мэр-
тэзей дэсащ. Абы фIыуэ зы-
хищIыкIыр анэдэлъхубзэм и 
закъуэтэкъым - мывейуэ 
ищIэрт урысыбзэр, хъарзы -
нэу хэзагъэрт хьэрыпыбзэми 
тыркубзэми. Апхуэдэ дыдэу 
абы бгъэдэлът дыкъэзыухъу-
реихь дунейм ехьэлIа щIэ-
ныгъи. ЖыIэн хуейщ семина-
рие нэужьым Шыхьбан езыр-
езырурэ и щIэныгъэм зэры-
хигъэхъуар, тхылъ куэд 
зэ ры щIиджыкIар. КъурIэныр 
зэрыIэщIэлъым къыхэкIыу, 
«Тхьэм бгъэдэтщ, ди сабийхэр 
игъэжэкъуэнукъым» жаIэрти, 
адэ-анэхэм дзыхь къыхуа-
щIырт, я щIэблэр къыхуагъа-
кIуэрт. ЕгъэджакIуэфIу, къы-

зэ гъэпэщакIуэ Iэзэу зэры щы-
тым къыхэкIыу, ар еджапIэм и 
унафэщIым и къуэдзэу куэд 
дэмыкIыу ягъэув, щIэх дыди 
унафэщI къалэныр къыхуа-
гъэфащэ.

ИригъэкIуэкI лэжьыгъэм 
къыпэкIуэ фIагъыр къа-
лъытэри, ТIажьыр Налшык 
ираджащ, «Социалистическэ 
Къэбэрдей-Балъкъэр» газе-
тым щылэжьэнуи къыхуа-
гъэлъэгъуащ. А IэнатIэм абы 
щызэфIигъэкIар мащIэкъым 
- адыгэ публицистикэм зе-
гъэужьыным, анэдэлъхубзэ-
кIэ дунейм къытехьэ газетым 
и бзэр егъэфIэкIуэным теу-
хуауэ куэд дыдэ илэжьащ. 
Къыхэбгъэщынумэ, ТIажьыр 
хузэфIэкI къимыгъанэу яужь 
итащ адыгэбзэм и синтак-
сисыр къызэтенэным, хамэб-
зэм къыхэкIа жыIэгъуэ щхьэ-
хуэхэм я адыгэбзэр зэIубз 
щIыным, псэлъэкIэм къыхы-
хьа псалъэщIэхэм я бжыгъэм 
хэгъэхъуэным. Адыгэ газетым 
и фIыгъэкIэ а лъэхъэнэм бзэм 
псалъэ куэд къыхыхьащ, но-
бэр къыздэсым зекIуэу.

Редакцэм щыщылэжьа пIа-
лъэм къриубыдэу Шыхьбан 
нэIуасэ къыхуохъу адыгэбзэм 
и алфавитым елэжьа, абы 
къэхутэныгъэхэр езыщIылIэ 
профессор Яковлев Нико -
лай. А тIум зэгъусэу къызэ-
хакIухь Къэбэрдей-Балъкъэ-
рым и жылэхэм я мызакъуэу, 
Къэрэшей-Шэрджэсым, Ады-
гейм, хы ФIыцIэм и Iуфэм 
щыпсэу адыгэ къуажэхэр: 
 нэхъыжьхэм я деж IуэрыIуа-
тэхэр щатхыжу, адыгэбзэм и 
диалектхэр къахутэу, макъ и 
лъэныкъуэкIэ бзэм иIэ щхьэ-
хуэныгъэхэр зэхагъэкIыу, лек-
сикэ системэм и щытыкIэр 
зэпкърахыу.

Яковлевым и чэнджэщкIэ 
Шыхьбан егъэджакIуэхэр ща-
гъэхьэзыр Къэбэрдей-Балъ-
къэр педагогикэ институтым 
щIотIысхьэ, и щIэныгъэм щы-
хегъахъуэ. «Шыхьбан щIалэ 
губзыгъэт, зэхэщIыкI лъагэ 
зиIэ цIыху хьэлэмэтт, - игу 
 къигъэкIыжырт ГъукIэмыхъу 
Iэбубэчыр. - Езыр лIы къуап-
цIэт, Iэдэбт, а зэджэ Iуэхухэм 
хуабжьу хуэнабдзэгубдзап-
лъэт, хуэгубзыгъэт. 

ЕгъэджакIуэхэр щагъэхьэ-
хьэзыр институтыр къиуха 
нэужь, ТIажьыр Мэзкуу Бзэм-
рэ тхыгъэмкIэ щыIа инсти-
тутым и аспирантурэм ще-
джэну щIэтIысхьащ. И канди-
дат къэхутэныгъэр адыгэбзэм 
и макъ зэхэлъыкIэм триухуат. 
Абы тхыдэ и лъэныкъуэкIэ 
адыгэбзэ макъхэм къакIуа 
 гъуэгуанэр къихутэрт, ягъуэта 
зэхъуэкIыныгъэхэр къыщIи-
гъэщырт, литературэбзэмрэ 
щIыпIэ псэлъэкIэхэмрэ щы-
зекIуэ макъхэр зэригъапщэрт. 
ТIажьым куэд дыдэ хи щIы-
хьащ Турчаниновымрэ Ца-
гъуэмрэ 1940 гъэм къыда-
гъэкIа, Мэзкуу СССР-м ЩIэ-
ныгъэхэмкIэ и академием и 
жьауэм щIэту дунейм къы-
техьа «Адыгэ литературэбзэм 
и грамматикэ» тхылъым. 
Шыхь бан жыджэру дэIэпы-
къуащ Яковлев Николай, абы 
адыгэбзэм теухуауэ иригъэ-
кIуэкI лэжьыгъэхэм къыщихь 
щапхъэхэр фIэщхъугъуафIэ 
хъуным хуэунэтIауэ.

ТIажь Шыхьбан и гуа щIэ-
дэкIым къихьар бзэщIэны-
гъэм хуищIа хэлъхьэныгъэм 
къыщыувыIэркъым. Ар хьэлэ-
лу телэжьащ егъэджэ ныгъэ 
IэнатIэм и зыужьыныгъэми. 
Налшык 1938 гъэм къыщы-
дэкIауэ щытащ пэщIэдзэ 
еджа пIэхэм папщIэ зэхалъхьа 
«Адыгэбзэ» тхылъыр. Абы и 
«Фонетикэ» Iыхьэр зытхар 
Шыхьбант. ИлъэситI дэкIри, 
1940 гъэм, Елбэд Хьэсэн, 

ЖьакIэмыхъу Хьэжысмел, 
ТIажь Шыхьбан сымэ зэ-
гъусэу ягъэхьэзыра «Адыгэ-
бзэ» учебникыр дунейм къы-
техьащ. Ар нэхъапэкIэ къы-
дэкIахэм куэдкIэ ефIэкIырт, 
нэхъ гурыIуэгъуафIэу, щIэны-
гъэр и лъабжьэу тхат. Тхылъыр 
иужькIэ куэдрэ къыдагъэ-
кIыжащ, нобэр къыздэсым 
курыт еджапIэхэм, еджапIэ 
нэхъыщхьэхэм я кафедрэхэм 
къыщагъэсэбэп.

ТIажьым аспирантурэр 
 къиухыу къигъэзэжа нэужь, 
Налшык къалэм дэт щIэны-
гъэ-къэхутакIуэ институтым 
лэжьэн щыщIидзащ. Арщхьэ-
кIэ кандидат лэжьыгъэр ЩIэ-
ныгъэ советым щыпхигъэкIы-
ну зыгъэхьэзыра щIалэр и 
 гуращэхэм кърикIуэнур илъа-
гъужыну и насып къихьа-
къым: Хэку зауэшхуэр къэ-
хъеящ. Шыхьбан къалэмыр 
игъэтIылъри, Iэщэ къищтащ. 
Шыхьбан зауэм кIуэну щыдэ-
кIым, иужь дыдэу абы щIы-
гъужахэм ящыщщ Хьэжу 
Ахьмэд. «Къэбэрдей-Балъ-
къэр наркопросым сыщы-
лажьэрт зауэр къыщыхъеям. 
1941 гъэм и шыщхьэуIу мазэм 
и кIэхэм къалэ военкоматым 
ираджахэм дахэхуащ фIыуэ 
зэрыцIыху гуп - Щоджэн-
цIыкIу Алий, ТIажь Шыхьбан, 
Къэжэр Индрис, сэ, нэ-
гъуэщIхэри. Дызэрежьэнум 
хуэ дэу дыхьэзырт. Ауэ дыкъа-
утIыпщыжащ, зы махуэ дэд-
гъэкIыу, пщэдджыжьым жьы-
уэ декIуэлIэну къыджаIэри. 
Къытхуагъэува пIалъэм ири-
хьэлIэу аргуэру военкоматым 
дыкъыщызэхуэсыжащ. Алий, 
Шыхьбан, Индрис сымэ зэ-
гъусэу ежьащ, сэ сыздэкIуэр 
нэгъуэщIыпIэу къыщIэкIащ. 
Абдеж ди гъуэгур щызэ кIэ-
щIэкIащ», - игу къигъэ кIы-
жырт Ахьмэд.

Шыхьбан къыбгъэдэкIыу и 
унагъуэм къыIэрыхьар зы 
 письмо закъуэщ. Унагъуэр 
мыгузэвэну, зэрыпхъуакIуэ-
хэр Хэкум зэрырахужынум- 
кIэ фIэщхъуныгъэ зрагъэIэ -
ну, щхьэгъусэ Зое и нэIэ я щIа-
лэ Виктор тригъэтыну къы-
щыхуриджэрт а зы письмо 
закъуэм… Тэлай дэкIауэ 
Шыхьбан и щхьэгъусэ Зое 
ТIажьым щIыгъуа, Шэджэм 
(Къундетей) къуажэм щыщ 
Шыбзыхъуэ Хьисэ къыхуи-
Iуэтэжыгъащ щIэныгъэлIым и 
кIуэдыкIэ хъуар…

ЩоджэнцIыкIу Алий, ТIажь 
Шыхьбан, Къэжэр Индрис сы-
мэ гъэрыпIэм ихуат, Бобруйск 
къалэм щыIа гъэрэщым ира-
убыдат. Сыт хуэдиз гугъуехь 
ятелъами, ахэр я Хэкум, 
къызыхэкIа лъэпкъым хуэ-
пэжу къэнащ. Гъэрэщым ис-
хэм махуэл дэмыкIыу нэхъ 
лъэрызехьэхэр къахэкIуэ сы-
кIырти къыщIэпхъуэжырт. 
Абы хэм яхэтащ ТIажьымрэ 
Къэжэрымрэ. АрщхьэкIэ мэ-
жэщIалIагъымрэ сымаджа-
гъэмрэ къарууншэ ящIа щIа-
литIыр нэмыцэхэм яубы-
дыжри, гуузу яукIащ. ЯIэщIэ-
кIахэм яхэтащ Шыбзыхъуэ 
Хьисэ.

Зауэр мыхъугъамэ, ТIажь 
Шыхьбан нэхъыбэж зэрыхузэ-
фIэкIынум, IуэхуфI куэд лъэп-
къым хуилэжьыфыну зэры-
щытам шэч хэлъкъым. Егъэ-
джакIуэ Iэзэ, узэщIакIуэ нэс, 
Хэкум и щхьэхуитыныгъэм 
 папщIэ зи гъащIэр зыта за -
уэлI хахуэ ТIажь Шыхьбан 
зылI къарукIэ хузэфIэкIами 
фIыщIэ жыг хухэсапхъэт. Абы 
и цIэр зыщыщ лъэпкъми 
 щалъхуа щIыналъэми IэщIэ-
мы хуныр пщIэ къахуэзыхьыну 
Iуэхугъуэщ. 

ТАБЫЩ  Мурат,
«Адыгэ псалъэ» газетым

и щIэныгъэ обозреватель.

къызэрагъуэтыным лъэны-
къуитIри иужь итщ.

Накъыгъэм и 30,
махуэку

1952 гъэм къалъхуащ пшы-
науэ Iэзэ, КъБР-м и цIыхубэ 
артист Сэхъу Хьэсэн.

1970 гъэм къалъхуащ теле-
режиссёр, искусствоведенэм-
кIэ кандидат, УФ-м и Ар-
тиадэм и лауреат Сэралъп 
Самарэ.

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
уэшх къыщешхынущ. Хуабэр 
махуэм градус 23-рэ, жэщым 
градус 16 щыхъунущ

Накъыгъэм и 31,
мэрем

ЦIыхухэр зэхуэмыгъэдэ-
ным пэщIэтыным и дунейпсо 
махуэщ

Тутын емыфэным и ду-
нейпсо махуэщ

ЛъакъуэрыгъажэкIэ къы-
зэ дэжэн спорт лIэужьы-
гъуэм и дунейпсо махуэщ

1929 гъэм къалъхуащ совет 
дзэ къулыкъущIэ, контр-ад-
мирал Тхьэгъапсэ Мэжид.

1948 гъэм къалъхуащ фило-
софие щIэныгъэхэмкIэ док-
тор, КъБКъУ-м и профессор, 
КъБР-м щIэныгъэмкIэ щIыхь 
зиIэ и лэжьакIуэ Шэвлокъуэ 
Вячеслав.

1960 гъэм къалъхуащ 
къэрал лэжьакIуэ, КъБР-м 
щIыхь зиIэ и дохутыр Къарэ-
нашэ Iэминат.

1970 гъэм къалъхуащ Шэр-
джэс Адыгэ Хасэм и тхьэмадэ 
Аслъэн Алий.

Дунейм и щытыкIэнур
«pogoda.yandex.ru» сай -

тым зэритымкIэ, республи -
кэм уэшх къыщешхынущ. 
 Хуабэр махуэм градус 21 - 24-
рэ, жэщым градус 15 щыхъу-
нущ.

Хамэ щIыналъэхэм ядэлажьэхэм я ехъулIэныгъэхэр

Зрикъун
жылапхъэ
къащэху

щы лажьэхэрщ ахъшэр зыхущIагъунур. 
«Апхуэдэ ахъшэу мазэ къэс ят сом мини 

5-р 2024 гъэм гъатхэпэм и 1-м къыщыщIэ-
дзауэ сом мини 10-м нагъэсащ. Дызэрыт 
илъэсым мазаем и 29-м Урысей Феде-
рацэм и Президентым Федеральнэ Зэ-
хуэсым Зэрызыхуигъэзам ар къыщы-
гъэлъэгъуауэ щытащ», - щыжаIащ УФ-м и 
Правительствэм и пресс-IуэхущIапIэм. 

Абы и фIыгъэкIэ, Къэбэрдей-Балъкъэ-
рым и курыт еджапIэхэм я егъэджакIуэхэм 
я улахуэм къыдэкIуэу иратын папщIэ сом 
мелуан 53,3-рэ хуаутIыпщынущ, техни-
кумхэмрэ колледжхэмрэ щыIэ кураторхэм 
- сом мелуани 2,08-рэ.

УФ-м и Правительствэм а Iуэхугъуэхэм 
щхьэкIэ къэралым и щIыналъэхэм псори 
зэхэту сом меларди 8 яхуиутIыпщынущ. 

БАТОКЪУЭ  Албэч.

Я  зэфIэкIым  зрагъэубгъу

Узыншагъэ

ПлIанэпэр  зыгъэхьэзырар
ЧЭРИМ  Марианнэщ.

Сыт  уи  тхыбзэм  пэпщIыфынур?

Дызэгупсысын диIэщ

ЦIыху цIыкIум я гукъеуэр къы-
щаIуатэ хъыбарыбэ напэкIуэцIхэм 
гъэщIэгъуэн куэдым ущрохьэлIэ. 
Иджыблагъэ щыхьэт дыхуэхъуащ 
сабийхэр анэдэлъхубзэкIэ тхылъ 
зэремыджэфымкIэ анэ хэлъэ тын-
шэхэр зыгъэкъуаншэ щIалэгъуа-
лэмрэ абыхэм папщIэ къыдагъэкI 
тхылъхэр цIыкIухэр дэзыхьэхыну 
теплъэм изымыгъэувэф тхылъ те-
дзапIэхэм яхуэмыарэзыщэ анэ хэм-
рэ зэраухылIа псалъэмакъым. 

УЭРШЭРЫР езышэжьар «Тхылъ -
хэм я дуней» тыкуэныр зыгъэлажьэ, 
фIыщIи щытхъуи зыхуэфащэ, рес-
публикэм ис щIалэгъуалэр тхылъым 
дегъэхьэхынымкIэ лэжьыгъэ къызэ-
рымыкIуэ езыгъэкIуэкI КIуэкIуэ Му-
ратщ. 

«ЩIэх-щIэхыу ди тыкуэным мып-
хуэдэу къыщыхъуу гу лъызотэ, - къри-
тхащ Мурат кIуэ пэтми тхылъеджэ нэ-
хъыбэм Iэ зыщIадз и телеграм на-
пэкIуэцIым. - Илъэси 6 - 9-м ит сабий 
зыщIыгъу анэ къокIуэ. ЦIыкIухэм 
яхуэгъэза тхылъхэр зытелъ дап-
хъэхэм бгъэдохьэри, хэдэн щIадзэ. 
Анэр сабийм темыгуплIащIэу, зэры-
щытын хуейри апхуэдэущ, и быныр 
 хуит ещI езым и нэр зытехуэ тхылъыр 
къыхихыну. ИтIанэ дахэу гъэщIэрэ-
щIа, адыгэбзэкIэ е балъкъэрыбзэкIэ 
къыдэкIа тхылъхэр иригъэлъагъуурэ 
жреIэ: «Еплъыт, адыгэбзэкIэ ятха 
тхылъ! Ухуей?» 100-м ящыщу сабий 
99-м «хьэуэ» жаIэри, адэкIэ зап лъы-
хьыну кIуэцIрокI. ЦIыкIухэм папщIэ 
къыдагъэкI щIэнгъуазэхэмрэ тау-
рыхъхэмрэ нэмыщI, сыт сабийр уи 

«Урысейм и дыщэ къаб-
зий» - апхуэдэцIэ зэрехьэ 
1996 гъэм ягъэува, УФ-м 
журналист нэхъыфIу къы-
щалъытэхэр илъэс къэс 
щIызэпрагъауэ мылъку сау-
гъэтым. Гъатхэпэм и 27-м 
Мэзкуу щекIуэкIащ мы-
гъэрей текIуэныгъэм зи на-
сып хэлъу къыщIэкIахэр 
ща гъэлъэпIа пшыхь. Ар 
къыщызэIуихым, УФ-м и 
Жур налистхэм я зэгухьэны-
гъэм и унафэщI Соловьёв 
Владимир къэпсэлъащ. 

«НОБЭ ди лэжьэгъухэм 
унэ тIыныгъэ зэмылIэужьы-
гъуэхэм къыщахьа я саугъэт-
хэр яIэрохьэж. Мыгъэрей зэ-
хьэзэхуэм зэхъуэкIыныгъэ 
зы б жанэ хэтлъхьащ. Абы хи-
убыдащ дзэм хэт, илъэсищ 
хъуауэ зауэ IэнатIэм Iуту зи 
къалэныр хахуэу езыхьэкI 
корреспондентхэр. Къи нэ-
мы щIауэ, зэхьэзэхуэм къы-
хыхьащ Урысейм щыщ хъужа 
щIыналъэщIэхэм я журна-
листхэри. Мы гъэм зэпеуэм 
хэтынухэр къызэрыхаха Iэ-
малхэри тхъуэжащ. СМИ-м 
хиубыдэ дэтхэнэ зэгухьэны-
гъэми хуитыныгъэ еттат 
езыр-езыру зэпеуэм зыкъы-
щигъэлъэгъуэну». 

«Дыщэ къабзий» сау-
гъэтым щытекIуахэр ягъэлъа-
пIэм къыщымынэу, ар къы-
зэзыгъэпэщхэм гъэ къэси 
 къапщытэж зэпеуэм къа-
гъэхьа лэжьыгъэхэм я фIа-
гъыр. НэгъуэщIу жыпIэмэ, 
мыхъуауэ къалъытахэр щIэ-
мыхъуа щхьэусыгъуэхэри 
 къагъэнаIуэ. ГъэщIэгъуэн ды-
дэу къытщыхъуащ МГУ-м 
жур налистикэр щезыгъэ дж-
хэм нобэрей печатым и щы-
тыкIэм, щIыпIэ пхыдзахэм 
къыщыдэкI газетхэм я лэ-
жьыгъэр къэзылъахъэ хэмрэ 
абы хэкIыпIэ къыхуэзыгъуэ-
тыфахэм я щапхъэхэмрэ щы-
тепсэлъыхьа зэIущIэри. Гу 
зылъытапхъэ куэдым я щхьэ 
тричащ доцент Колесничен-
кэ Александр: 

«Дапхуэдэу зыхуей хуэза 
район е щIыналъэ газетыр 
зэрыщытыпхъэр? Ар езыр 
къыщыдэкI щIыпIэм щызэ-
хуэмыхъу лъэпощхьэпохэм 

Мысырым тепщэгъуэр щызыIыгъа, иужьрей шэрджэс 
мамлюк сулътIан Тумэнбей ЕтIуанэм и фэеплъ махуэщ 
мэлыжьыхьым и 13-р. Тхыдэр игу къызэрихьэм хуэдэу 
зэIызыщIэ ди зэманым пэжымрэ пцIымрэ, хуэгъэфэщэ-
ныгъэмрэ щыхьэт пэж зиIэмрэ зэхэбгъэкIыным мы-
хьэнэшхуэ иIэщ. ЛIэщIыгъуитху дэкIа пэтми, и хъыбарым-
кIэ щIыфэр игъэтхытхыу апхуэдэщ ди газетыр куэдрэ зы-
тетхыхьа адыгэ сулътIаным и блэкIар, ауэ ноби Тумэнбей и 
гугъу тщIыным дезыхулIаи щыIэщ. 

ЗЭРЫАДЫГЭ къудейм щхьэкIэ, цIэрыIуэ хъуа псори зы-
щIэбгъэщIагъуэ хъун гуэру къэзылъытэм дежкIэ къуанша-
гъэшхуэу къыщIэкIынкъым Шэрджэс къэралыгъуэр зыкъутэ-
жа Сэлим Езанэм дарэгъу хуэхъуу, мамлюк сулътIанхэр 
кIуэдыжыпIэ изыша епцIыжакIуэхэр бгъэпIииныр, нобэми зи 
цIэр IейкIэ фIэкIа къидмыIуэ Хъаирбейрэ Жанбирдийрэ 
«лъэпкъ лIыхъужь» яфIэпщыныр. Аращ дэтлъагъур адыгэм и 
мэ зыщыуа псори интернет утыку къищIыныр къалэн зы-
щызыщIыжа «хэкупсэ» хъыбарегъащIэхэм я зым. «1517 гъэм 
Хьэлэб къалэр тырку сулътIан Сэлим езыта Хъаирбей и Iэщэ-
фащэр» жаIэри, музей сурэт ди пащхьэм къралъхьэ. НтIэ, 
 лIыгъэ зезыхьамрэ лъэпкъым епцIыжамрэ тIури зэрыадыгэ 
къудейм лъапIэ ищIмэ, сыт цIыхур пэжым щIыхущIэкъунури, 
захуагъэ къыщIилъыхъуэнури? Хьэмэ зэрыцIэрыIуэ къудейм 
цIыхум и напэр итхьэщIыжрэ? ЛIэщIыгъуитху дэкIащ абы 
 лъандэрэ, итIани, Къанщауэ Гъуррэ Тумэнбейрэ лъэпкъым и 
лIыхъужьу къыдолъытэ, Хъаирбейрэ Жанбирдийрэ лъэп къыр 
щIэукIытапхъэ цIыху мыхьэнэншэущ зэрытцIыхур. Апхуэ дэу 
щIыщытым и щхьэусыгъуэр гунэсу и лэжьыгъэхэм къыщыт-
хуеIуатэ Санкт-Петербург дэт университетым и КъуэкIыпIэ 
 факультетым и доцент, тхыдэ щIэныгъэхэмкIэ кандидат 
 Илюшинэ Миланэ: 

«Мардж Дэбикъ деж мамлюкыдзэр щызэтракъута нэужь, 
Каир къыдэна эмирхэм, Къанщауэ Гъур и уэсятым тету, Тумэн-
бей абы и пIэкIэ хахат. Ауэ езы Тумэнбей махуэ щэ ныкъуэкIэ 
идакъым къэрал унафэр и пщэ дилъхьэн. Иужьым «сулътIан 
мыхъумыщIэм и унафэм илъэс плIыщIкIэ ущIэтмэ нэхъыфIщ, 
зы сыхьэткIэ унафэншэу укъанэ нэхърэ жаIэри, щIалэм 
унафэр егъэзыгъэкIэ кърагъэщтащ». 

Тепщэгъуэр зэриIыгъар пIалъэ кIэщIми, Тумэнбей и хъы-
барыр кIыхьщ икIи удэзыхьэхщ. Нэхъ укъэзыгъэуIэбжьращи, 
Сэлимрэ Тумэнбейрэ я къарухэр зэпэщIагъэувэу зыбжанэ рэ 
зэзэуа нэужь, зэгурыIуэным пэгъунэгъу хъуахэт. Сэлим Ту-
мэнбей и цIыхугъэмрэ хахуагъэмрэ пщIэ хуищIырт, езы Ту-
мэнбеи и напэм темыхуэн къыпамыубыдмэ, езым хуэдэ му-
слъымэн тепщэм зригъэзэгъыным лIыгъэншагъэ хилъа-
гъуэртэкъым. Ауэ мыбдежым утыкурэ гъуэгурэ ягъуэтащ теп-
щитIым я зэхуакум хъуаскIэр щамыгъэужьыхыным фейдэ 
хэзыххэм. Ари къыхощыж Илюшинэм и тхыгъэм: 

«Мазаем и 3-м, гъубж махуэу, Сэлим пщIэ хэIэтыкIа пылъу 
Каир чэщанэм щIыхьащ. А зэман дыдэм Тумэнбей Бахънэс 
зыщигъэбыдауэ, Мысыр Ипщэм щыщ къумырысхэм дзэщIэ 
къахищIыкIыну хэтт. АпщIондэху Сэлим мамлюк епцIыжа-
кIуэхэр къигъэщхьэпэрт. Мардж Дэбикъ деж уэсмэнхэм щэхуу 
щадэIэпыкъуа Хъаирбей и унафэм щIэту, кхъухь зыбжанэ 
 Бахънэс иутIыпщат Сэлим, ауэ Тумэнбей ахэр зэтрекъутэри, я 
Iэщэри ятрех. 

Сэлим къиутIыпща етIуанэ гупым пашэ яхуэхъуар уэсмэн-
хэм ягухьа нэгъуэщI зы шэрджэс дзэзешэт - Iэл Гъэзалий Жан-
бирдий. Ар Тумэнбей и щыкъу щIалэт - и щхьэгъусэм и дэлъхут. 
А зыращ Жанбирдий къезыгъэлар: ар зыIэрыхьа Тумэнбей 
абы и тэмакъыщIэм маисэр къытриубыдакIэт, ауэ малъхъэм 
зыхуигъэфэщакъым и щхьэгъусэм и анэкъилъхур иукIыну, 
модрейми Iэщэ иIыгъыу Тумэнбей афIэкIа пэщIэмыувэжыну 
тхьэ иIуат. 

Куэд дэмыкIыу, Каир тхыгъэ ирагъэхь: Тумэнбей арэзы 
 мэхъу уэсмэн сулътIаным и цIэр мэрем хъутIбэхэм щигъэIу -
нуи, ахъшэм тригъэуэнуи, Истамбыл хэхыпщIэ иригъэхьынуи, 
Сэлим и дзэр дэщIыгъуу Каир дэкIыжу щытмэ, афIэкIа я Iуэху-
ми къыхэмыIэбэнумэ. Тумэнбей итхырт апхуэдэ унафэм 
щIыхуэкIуар зэуэну е хэкIуэдэну зэрышынэм къызэрыхэмы -
кIар, ар зыхуейр лъыгъажэр къигъэувыIэнырт. Сэлими арэзы 
мэхъури, лъэныкъуитIым мамырыгъэ зэращIылIэн папщIэ, 
тырку сулътIаным Каир Ипщэм лIыкIуэхэр еутIыпщ. Ауэ ежьа-
хэр Бахънэс нэмыс щIыкIэ, Тумэнбей и унафэмкIэ мыарэзы 
мамлюкхэр тырку лIыкIуэхэм ятеуэщ, ахэр яукIри, иужьрей 
адыгэ сулътIаным хуахь тыгъэ лъапIэхэри ядыгъуащ. 

Апхуэдэ щIыкIэу зэгурыIуэныгъэм и гъуэгур зэпыупщIа 
 хъуащ. Иужьрей зэхэуэр щызэхэтар Гизэ пирамидэхэм дежщ. 
Уэсмэныдзэр езышэжьа Сэлим топхэмрэ фочауэхэмрэ Нил и 
Iуфэм иригъэувэкIат. Зэпымыууэ къателъалъэ шэм мам-
люкхэм я шуудзэр къагъэщхьэпэну Iэмал яритакъым. Тумэн-
бей и лъэныкъуэр зыIыгъа къумырысхэр щIэпхъуэжа нэужь, 
уэсмэнхэр текIуащ. Мамлюк сулътIанымрэ абы нэхъ къыпэ-
гъунэгъу эмирхэмрэ зэгуэр Къанщауэ Гъур и зауэлIхэм укI 
тезыр зытралъхьэу Тумэнбей къригъэутIыпщыжа щихъ гуэ-
рым деж зыщагъэпщкIуат. Сэлим а щихъыр къигъэгугъащ, 
Тумэнбей къритмэ, и щIым щхьэкIэ зы динари зы дирхьэми 
 Iимыхыу, езым нэхърэ нэхъ пщIэшхуэ зиIэ щымыIэу игъэп-
сэуну. Тумэнбей уэсмэнхэм иратри, 1517 гъэм мэлыжьыхьым и 
13-м щхьэпылъэ ящIащ. Мысырри, Щамым ещхьу, Уэсмэн 
 империем щыщ хъуащ». 

«ФифI фымыгъэпуд, фи Iей фымыгъэпщкIу», - жеIэ ди га-
зетым и IуплъапIэм тет псалъэжьым. Уи Iейр бгъэлъапIэмэ, уи 
фIыр бгъэпуда хуэдэу мэхъу. Тумэнбей хуэдэу ухейуэ ухи-
лъафэмэ нэхъыфIщ, Хъаирбей хуэдэу укъел нэхърэ. Армыраи 
адыгэр адыгэу къызэтезыгъанэр?!

Тумэнбейрэ Сэлимрэ я хъыбарыр IупщIу къыхощ 2019 гъэм 
Хьэрып Эмират Зэгуэтхэм ягъэува «МафIэм хэт пащтыхьы-
гъуэхэр» фильмым. Пэжыр жыпIэмэ, тхыдэ и лъэныкъуэкIэ ар 
зэрызэхэлъхьам гукъанэ щIыхуэпщIын теплъэгъуэхэр ма-
щIэкъым, уеблэмэ тыркухэмрэ хьэрыпхэмрэ зэщагъэIеин 
мурадкIэ зэхалъхьауэ фэ тетщ. ИтIани, Iэзэу  къыхаха артист-
хэм тхыдэм хэта цIыхухэр уи нэгу къыщIагъэувэф. 

бзэм дебгъэхьэхын щхьэкIэ тIэкIуни-
тIэ  гугъу зебгъэхь щIэмыхъур? Уп-
щIэр, зэрыжаIэу, зи жэуап се мы жьэ-
хэм ящыщщ. 

Си сабиигъуэр сигу къызогъэ-
кIыжри, си гум IэфIу илъщ сыщы-
цIыкIум сызэджа КъуийцIыкIу, 
Иныжь, Мыщэ и къуэ Батыр сымэ 
 ятеухуа таурыхъхэр, «Уи пщIэнтIэпс -
кIэ къэблэжьар» псысэр, къинэ-
мыщIхэр…»

Сыт хуэдэ жэуап-тIэ цIыхухэм ира-
тыр Мурат «жэуапыншэ» зыфIища и 
упщIэм? 

Куэдым я гум къишхыдыкIащ дзэм 
еIэзэ дохутыр Болэ Маринэ:

- АдыгэбзэкIэ згъуэт тхылъ псори 
сфIэфIыбзэу къызощэху. Ауэ ап-
хуэдэхэр зэрымащIэм, зэрымащIэ 
дыдэм егъэлеяуэ сызэригъэнэщ-
хъейри схуэбзыщIынукъым. Иджы ри 
гу зылъыстари? Ди тхылъ тедзапIэ-
хэм сабийхэм папщIэ къыдагъэкI 
тхылъхэр езыхэр гъэщIэгъуэну зэхэлъ-
хьа пэтми, сурэткIэ щIагъуэу ягъэ-
щIэращIэркъым. ИтIани, апхуэдэхэ -
ри къыдощэхури, дыгъуэлъыжын и пэ 
дыкъоджэ. Си гуращэ лъапIэхэм язщ 
адыгэбзэкIэ «макъ тхылъхэр» ягъэ-
хьэ зырыныр. Зэи защызгъэнщIынутэ-
къым абыхэм».

«Псом нэхърэ нэхъ гъэщIэгъуэн-
ращи, - ятх Маринэ акъылэгъу къы-
дэхъуахэм, - языныкъуэ анэхэр уры-
сэбзэкIэ фIэкIа ямыIэ таурыхъхэм я 
сабийхэр хамыгъэкIыжын папщIэ, 
кIуэрыкIуэм тету зэрадзэкIыурэ къа-
зэрыхуеджэрщ». 

«Сэ езыхэм сеупщIыххэркъым, - етх 
Къуэдзокъуэ Чэмал. - Пщыхьэщхьэм 

зэман къыдызогъэхуэри, бзитIымкIи 
сакъыхуоджэ. Сабийхэр хэгъэдэн зы-
хуэмей Iуэхухэри щыIэщ, ныбжьыр 
къэгъэнауэ». 

Игу илъыр тхылъеджэхэм яхуиIуэ-
тащ Алинэ зи цIэ хъыджэбзым: «Си 
анэдэлъхубзэмкIэ, къэбэрдей адыгэ-
бзэмкIэ тха тхылъхэм къызат тхъэ-
гъуэм хуэдэ жыжьэрэ гъунэгъуу нэ-
гъуэщI зы тхылъми игъащIэкIэ къы-
зитынукъым. Сигу хегъэщI адэ-
анэхэм ящIэр ящIэжу я быныр а 

насыпышхуэм зэрыхагъэкIыжым. 
АбыкIэ цIыхум къыщалъхуа щIына-
лъэмрэ зыхапIыкIа хабзэмрэ хуиIап-
хъэ лъагъуныгъэр сабийм и гум къип-
чу, къытепхыу аращ. Иджыпсту 
 къежьа Iэмэпсымэхэр куэдкIэ сэбэп 
хъунут, шэч хэмылъу, тыншыбзэу 
щымыт ди бзэри цIыкIухэм ебгъэ-
щIэн, иужькIэ щIэныгъэми дебгъэ-
хьэхын папщIэ». 

«Мурат жиIэ псори пэж дыдэщ, - етх 
нэгъуэщI зы Муратми. - Си щхьэкIэ, си 
нанууищми адыгэбзэкIэ тхылъ 
 къахузощэху. Езыхэри куэдыфI анэ-
дэлъхубзэкIэ йоджэ». 

 «Сэ зы унагъуэ соцIыху, - къадо-
гуашэ псэлъэгъухэм КIэбышэ Жам-
болэт, - Iуэху ящIауэ, я нэхъыщIэм 
анэдэлъхубзэкIэ емыпсэлъэххэу. Я 
сабий нэхъыжьыр фIыуэ еджэртэ-
къыми, ар щыцIыкIум адыгэбзэкIэ 
зэрепсэлъам тралъхьауэ, иджы нэ-
хъыщIэр «зыIэщIамыгъэкIыну» хэтщ, 
ин хъумэ, «гений» къыхэкIынкIэ 
 гугъэшхуэ ящIу». 

Гу зэрылъытэгъуафIэщи, «иджып-
сту зыри тхылъ еджэжыркъым», «хэт 
адыгэбзэкIэ тхылъ хуейр» жытIэурэ, 
Iуэхум етхьэлIапхъэ тегушхуэкIэр Iуд-
гъэкIуэт щхьэкIэ, ящэхункIэ мыгу-
гъэу, сабий тхылъ къыдэзымыгъэкI 
тедзапIэхэри, цIыкIухэр дэзыхьэх 
 тхыгъэхэр республикэм щызекIуэ бзэ-
хэмкIэ зэдзэкIын зэрыхуейм егуп-
сысыпхъэ IуэхущIапIэхэри мэбэлэ-
рыгъ. Апхуэдэ гукъыдэж зиIэхэм я 
щхьэ закъуэкIэ мы Iуэхур зэфIэкIы-
нукъым. Мы псалъэмакъыр утыку 
щIэтщIари, ар цIыхубэр щэнхабзэмрэ 
щIэныгъэмрэ хуэгъэушынымкIэ жэ-
уап зыхь IуэхущIапIэхэм зэхедгъэхын 
папщIэщ.  

тепсэлъыхьыфу щытын 
 хуейщ, япэрауэ. Гъуэгур мы-
лым зэщIищтащ е кумб-
лъэмбщ, егъэджакIуэ бза-
джэ гуэрым сабийхэр гугъу 
ирегъэхь е иригъэджэфыр-
къым, сымаджэщхэм доху-
тырыфI е хущхъуэ яIэкъым, 
бжьамийхэм псы улъия къож 
- сытми, унафэщIхэм я Iэ 
здынэсыпхъэр я нэм щIиIуу, 
цIыхухэр зымыгъэтынш бэ-
лыхьхэр ящхьэщихыфу. 
 ЕтIуанэрауэ, абы и напэ-
кIуэцIхэм къыщыпсэлъэну 
хуейхэр хуит ящIыпхъэщ: 
жэуап зыхьхэмрэ Iуэхум 
хэзыщIыкIхэмрэ, зи жагъуэ 
ящIахэмрэ зи напэ траха-
хэмрэ. Къэхъуам лъэныкъуэ 
зыбжанэкIэ уеплъыфын хуэ-
дэу. 

«Урысейм и дыщэ къаб-
зий» зэхьэзэхуэм къагъэхьа 
газетхэм я нэхъыбэр зы жып-
хъэм итщ. «ЕкIуэкIа Iуэху-
гъуэм теухуа журналистикэ» 
яфIэсщынт абыхэм. Мыр 
къэпсэлъащ, мобы зыгуэр 
иратащ, мыхэр зыщIыпIэ 
къы щыфащ, адрейхэр зэхуэ-
сащ, зэпеуащ, зыгуэрым хуэ-
щыгъуащ. Iуэхум кърихьэлIа-
хэр сатыру еувэкIауэ къы-
зэрыплъ сурэт зэшыгъуэхэр я 
гуIэфIтещIэжу». 

Колесниченкэм игу къи-
гъэкIыжащ Путин Владимир 
щIалэгъуалэ зэгухьэны-
гъэхэм хэтхэм щахуэзам щы-
гъуэ, зи район газетым «Хъуэ-
хъу открыткэ» фIэзыща 
хъыджэбзым жиIахэр: газе-
тым цIыхубэм къыфIэIуэху 
зыри къытрадзэркъым, ап-
хуэдэ гукъыдэж зыщIхэм я 
тхыгъэхэр къыIахыркъым. 

«Интернет напэкIуэцIхэм я 
гугъу пщIымэ, апхуэдэхэри 
ямыIэу щыткъым газетхэм, - 
жиIащ доцентым. - Ауэ я щIэ-
джыкIакIуэхэм нэхъ щеп-
сэлъылIэфыну къудамэщIэу 
къалъытэным и пIэкIэ, ахэри 
зи тхэныгур ирауда журна-
листхэм пщIэншэу ира-
гъэлъэф къалэну къып-
щохъу, тхылъымпIэ газетым 
узыгъэIэпхъуэ тхыгъэ кIэщI-
хэм фIэкIа, зыри гъэщIэгъуэ-
ну иратхэркъым. «Зыгуэр 
къэмыхъукIэщэрэт», - жи Iэ-
рейт Чеховым и Iуэтэжым 

хэта лIыхъужьым. А хабзэм 
тетущ газетхэм я нэхъыбэр 
зэрагъэхьэзырыр». 

- Газетхэм я къыдэкIыкIэм 
уеплъмэ, гъэщIэгъуэнщ ахэр 
иджыри зэрымыкIуэдыжы-
пар, - щыжеIэ Денисовэ Еле-
нэ «ЩIыналъэ щхьэхуэхэм 
къыщыдэкI газетхэм ятеу-
хуауэ гу зылъытапхъэ Iуэху-
гъуих» зыфIища и тхыгъэм: 
«Я администрацэхэм я уна-
фэщIхэм жаIахэр, ахэр здэ-
щыIахэр, абыхэм зэ хуэсхэм 
къыщапсэлъахэр къытра-
дзэныр хабзэ яхуэхъуащ щIы-
пIэ газетхэм. Япэрауэ, абыкIэ 
газет напэкIуэцIыр ирыра-
гъэкъу. ЕтIуанэрауэ, ар зи цIэ 
къраIуэхэми я жагъуэ хъур-
къым. Е къулыкъущIэ гуэрым 
интервью къыIахри, езым и 
цIэр кIэщIатхэж. Тхыдэм, 
 лъахэхутэхэм я тхыгъэхэр 
къытохуэ. ЦIэ зыкIэщIэ мы-
тых хэхэри мащIэкъым. Уна-
фэ къыдагъэкIахэр, жьгъей-
уэ къэщыпа дэфтэрхэр, 
пресс-IуэхущIапIэхэм къра-
гъэхьахэр. Интервью къызы-
Iах хабзэр нэхъыбэу къу-
лыкъущIэхэрщ. Я щIыпIэм 
унафэщI фIэкIа щымыпсэу-
уэ, абыхэм папщIэ газет къы-
дагъэкI уи гугъэнщ. Хэт ап-
хуэдэ газет хуейр? ГурыIуэ-
гъуэщ, администрацэхэм я 
лэжьэкIэр къагъэлъагъуэу 
аращ. Ауэ газетыр хъуауэ 
къыщыплъытэнур ар къы щы-
дэкI щIыпIэм щызэфIэхып-
хъэ Iуэхугъуэхэм тепсэлъыхь-
мэщ. Псэ зыIут цIыхум темыу-
хуамэ, зытхари мыгурыIуэ-
гъуэмэ, журналистым и 
лэ жьыгъэр мыхъуауэ аращ». 

Газет куэдым я щыуагъэу 
Денисовэм къелъытэ ахэр 
щIалэгъуалэм яхуэгъэзауэ 
зэ рыщымытыр, зи ныбжь 
хэкIуэта фIэкIа къеджэну-
къым жаIэу, тхыгъэ зэшы-
гъуэхэмкIэ зэрырагъэлейр. 
«Илъэс бжыгъэ ирикъуа 
цIыхушхуэхэмрэ текIуэныгъэ 
саугъэт зратахэмрэ утыкум 
икIыркъым. Ауэ щыхъукIэ, 
 газет щIыщыIэр псэукIэр, 
жы лагъуэр ефIэкIуэн, дэт-
хэнэ зыми и къэухьым зи-
ужьын папщIэщ», - етх абы. 

Газет тедзэгъуэр къызэры-
сам иредгъэхьэлIа мы пса-
лъэмакъым ди щIэ джы кIа-
кIуэхэри къыпэджэжыну ди 
гуапэт. УзэпхыдэIукIмэ, я хъу-
реягъкIэ щекIуэкI Iуэху мыщ-
хьэпэхэм ятеухуа, е фIы гуэр 
яхузэфIэкIынрэ пэт, дэIэпы-
къуэгъу зымыгъуэтхэм я пса-
лъэ щызэхыдох хъыбарыбэ 
напэкIуэцIхэм. АрщхьэкIэ ре-
дакцэм къакIуэу зи гупсысэ 
къыдэзыхьэлIэхэр мащIэ 
дыдэщ. НтIэ, къэралым къы-
уита Iэмалыр къыумыгъэщ-
хьэпэмэ, дауэ сэбэп къыпхуэ-
хъуфынум е узыхуэхъуфы-
нум узэрылъэIэсынур? 
 ЦIыху бэр зэрызэкъуигъэувэн 
къару «Адыгэ псалъэм» 
 гъунэжу иIэщ. Ар нэхъ иныж 
хъунут, газетыр цIыхубэм зэ-
рейр зыщыдмыгъэгъуп щэ-
мэ. 

Урысей Федерацэм щIыхь 
зиIэ и дохутыр, медицинэ 
щIэныгъэхэмкIэ доктор, 
профессор Гвета дзе Рамаз 
зи пашэ IэщIагъэлI гупым 
республикэм и стоматоло-
гие IэнатIэм и лэжьыгъэм 
зыщагъэгъуэзащ. Ахэр щы-
Iащ Налшык къалэм дэт 
Республикэ стоматологие 
центрым, Нарт къалэ, Бахъ-
сэн, Тэрч щIыналъэхэм дзэ 
узы фэхэм щеIэзэ и полик-
линикэхэм.

АБЫХЭМ къапщытащ ба-

лигъхэми сабийхэми сто-
матологие дэIэпыкъуныгъэу 
ягъуэтыр зыхуэдэр,  IэнатIэр 
IэщIагъэлIхэмкIэ, зыхуэны-
къуэ медицинэ Iэмэ псы-
мэхэмкIэ къызэ ры зэгъэ-
пэщар, а унэтIыныгъэмкIэ 
щыIэ Iуэхутхьэбзэхэм цIыху-
хэр щыгъуэзэ нымкIэ Iуэхур 
зэрызэтеублар.

КъБР-м Узыншагъэр хъу-
мэнымкIэ и министерствэм 
хьэщIэхэр хэту иригъэкIуэ- 
кIа зэIущIэм къэп щытакIуэ 
гупым къыщыхагъэщащ 
«Сто матология» унэтIыны-

гъэмкIэ ведомст вэм и лэ-
жьыгъэр хъар зынэ дыдэу 
къызэрызэгъэпэщар икIи 
жаIащ зи дзэм езыгъэIэзэ-
нухэм дохутырым и деж 
зэрызрагъэтх щIыкIэр, по-
ликлиникэхэр цIыхухэм я 
тыншыпIэм хуэщIауэ, 
 медицинэ Iуэхутхьэбзэхэм 
фIагъ иIэу зэрыщытыр. 
Апхуэдэуи щIыналъэм и сто-
матологие IэнатIэр адэкIэ 
ирагъэфIэкIуэнымкIэ щыIэ 
хэкIыпIэхэри къагъэлъэ-
гъуащ.

ЩХЬЭЩЭМЫЩI Изэ.

Арэзы  къищIащ

Гуманитар къэхутэныгъэ хэмкIэ Къэбэр-
дей-Балъкъэр щIэныгъэ институтым и 
лэжьакIуэхэм лъэпкъым хуэщ хьэпэн Iуэ-
хуфI куэд ялэжь. Абыхэм языхэзщ иджы-
благъэ къэбэрдей-адыгэ литерату рэмкIэ 
къудамэм игъэхьэзыру ди пащхьэ кърилъ-
хьа, адыгэ тхакIуэхэм ятеухуа библиогра-
фие псалъалъэр. 

УРЫСЕЙМ щыпсэу адыгэ тхакIуэ, Iуэры-
Iуатэдж, литературэдж, критикхэм къищы-
нэмыщIауэ, псалъалъэм хыхьащ хэхэс 
адыгэхэм къахэкIауэ лъэпкъ лите ратурэмрэ 
щэнхабзэмрэ хуэлажьэ цIыху пажэхэм ятеу-
хуа тхыгъэхэри. Абы топсэлъыхь бзэ щIэны-
гъэхэмкIэ доктор Хьэвжокъуэ Людмилэ:

- КъызэрыслъытэмкIэ, мы лэжьыгъэр 
адыгэ литературэм и гъуджэщ. Абы къы-
хощыж 19-нэ лIэщIыгъуэм щыщIэдзауэ 
нобэм къэсыху ди литературэм къикIуа 
 гъуэгуанэр. КъыжыIэпхъэщ мы Iуэхур зэ-
хэубла зэрыхъуар, нэхъыбэу елэжьар, зи 
 гуащIэ нэхъыбэу езыхьэлIар. Ар а лъэхъэнэм 
къудамэм и унафэщIу щыта ТIымыжь 
Хьэмыщэщ. Абы Iуэхур иришажьэри, пса-
лъалъэм и концепцэри итхауэ щытащ. ИтIанэ 
дызэлэжьыну авторхэр тхакIуэхэр, публи-
цистхэри, литературэджхэри Iуэры Iуатэр 
зыджхэри, псори зэхигъэувэщ, я унэцIэхэр 
итхри итIанэ къыттригуэшэн щIи дзащ къу-
дамэм и лэжьакIуэхэм. Псалъэм  папщIэ, 
мыбы елэжьа автор гупым къыт хэтащ ЩакIуэ 
Марьянэ. Ар драматургием нэхъ елэжьти, 
драматургхэр абы къищтащ, урысыбзэкIэ тхэ 
тхакIуэхэр ХьэкIуащэ Мадинэ хуагъэфэ -
щащ. Тхылъым елэжьа авторхэм дэтхэнэми 
фIыщIэ лей хуэсщIынут, ар лэжьыгъэ 
тынштэкъым, ауэ фIы и фIыжу зэфIахащ. 
Тхылъым ихуахэм я гугъу пщIымэ, нэхъ 
къыхэзгъэщыну сыхуейт узэщIакIуэхэр. Ахэм 
я творчествэр щыттхыжым щыгъуэ, узэ щIа-
кIуэхэм Хьэщхъуэжь Раерэ ХьэкIуащэ Ан-
дрейрэ хуэдэу зыри елэжьатэкъым. Абыхэм 
 къамыхута дэ щIэрыщIэу къытхузэIухыжы-
нутэкъым. УрысыбзэкIэ тхауэ щыIэр сэ 
адыгэ бзэ сщIыжри, апхуэдэу тхылъым хэд-
гъэхьащ. Дэ дызэрифIэфIым хуэдэу псори 
къекIуэкIакъым, къекIуэкIынкIи Iэмал иIа-
къым, сыту жыпIэмэ, авторыщIэ литера-
турэм къыхэтшэн хуейхэр щIэрыщIэу, зыми 
имыджауэ, зэтедгуэшэжу дджын хуейт. Ап-
хуэдэу щыхъум, дауи, дызыщымыгъуазэ 
гуэр хэми дрихьэлIащ. Арами, лэжьакIуэхэр 
сыт хуэдэ гугъуехьми къимыгъэувыIэу, илъэ-
сиблкIэ елэжьащ къалъыса тхакIуэхэм. 
ЩыIэхэм, яджахэм псоми деплъыжащ, зэд-
гъэзэхуащ, щымыIэхэр щIэрыщIэу дджы-
жащ. КъищынэмыщIауэ, къыхэдгъэхьэн 
 хуейт хэхэс адыгэ тхакIуэхэр. Хэт хьэрыпыб-
зэкIэ тхэуэ щытащ, ауэ зытетхыхьар адыгэт, 
къагъэлъагъуэр адыгэ дунейт, адыгэ гъа-
щIэт. Апхуэдэщ тыркубзэкIэ тхэхэри. Инджы-
лызыбзэкIэ тхэуэ щытащ Натхъуэ Къадир, 
Къандур Мухьэдин. Ахэри дэ ди литературэм 
къыхэтшэжу, деджэу, анализ тщIын хуейуэ 
ди пщэ итлъхьэжащ. А лъэныкъуэр нэхъыбэу 
къэзыхутар, зыджыжар ТIымыжь Хьэмы-
щэщ. ИтIанэ зэи зыми имыджа, алъандэрэ 
ямыцIыхуа авторхэри къыхэдгъэхьащ, ахэр 
лъэпкъым ищIэн хуейуэ къэтлъытэри. Зы 
тхылъ фIэкI къыдимыгъэкIами, ар гуащIэ-
дэкIщ. Апхуэдэщ романист лъэщу зыкъызы-
къуэзыха Къаныкъуэ Анфисэ, Iуэтэжхэр 
фIыуэ къызэхъулIэ Щомахуэ Залинэ, усы-
гъэмкIэ вагъуэщIэу къэунэхуа Гугъуэт За-
ремэ. Ахэр псори «Шыхулъагъуэ» литературэ 

Адыгэ  литературэр  зыгъэкIуатэхэр

хасэм и гъэсэнщ. Сэ тхакIуэхэм я творчест-
вэм сыщелэжьым, нэхъ къыхэзгъэщыну сы-
зыхуеяр щIэщыгъуэу ди литературэм къы-
хахьаращ. Псалъэм папщIэ, Бещтокъуэ Хьэ-
бас адыгэ литературэм къыхихьахэм ящыщщ 
роман-арабескэ, роман-миф жанрыр. Абы-
хэм нэхъ си нэIэ зэратезгъэтыным иужь си-
тащ. КъыщынэмыщIауэ, Совет нэужь лъэ-
хъэнэм литературэм къыхыхьахэм я гугъу 
пщIымэ, Абазокъуэ Къантемыр триолет 
 жан рыр ди литературэм къызэрыхихьар къы-
хэгъэщыпхъэщ. СфIэгъэщIэгъуэн дыдэу 
сджащ. 

КъыдэкIыгъуэр зи жардэм ТIымыжь 
Хьэмыщэ зэрыжиIэмкIэ, дунейм адыгэ 
тхакIуэу, усакIуэу тетым я справочник гъэхьэ-
зырыныр куэд щIауэ хъуэпсапIэу иIэт. 

- Куэд зэхуэсын хуейуэ къыщIэкIащ, лэ-
жьыгъэр щесхьэжьэм, - къыхегъэщ абы. Ауэ 
сэ Къэбэрдей- Балъкъэр къэрал университе-
тым адыгэбзэмрэ литературэмкIэ и ка-
федрэм сыкIуэн хуейу къысхуагъэувати, 
лэжьыгъэр псори Хьэвжокъуэ Людэ и пщэ 
къыдэхуащ. Ар егъэлеяуэ гугъу дехьащ а 
тхылъым. Апхуэдизым ятхар зэпкърыпхыныр, 
зэбдзэкIыныр, узыдэлэжьахэм ягъэхьэзырар 
зы жыпхъэм хуэбгъэкIуэжыныр егъэлеяуэ 
лэжьыгъэ хьэ лъэщ. Ар Людэ хъарзынэу 
зэфIигъэкIауэ къысщохъури, ди гугъэщ 
тхылъыр зыIэ ры хьэхэми ягу ирихьыну, ди 
егъэджакIуэхэми щIэныгъэлIхэми къа-
хуэщхьэпэну. 

Къыхэгъэщыпхъэщ мы тхылъым куэд 
зэрыхуэныкъуэнур, щIэупщIэ сыт щыгъуи 
зэриIэнур. Ауэ тхылъ къыдэгъэкIыным те-
кIуэдэну мылъкум нэсмэ, яхузэхуэмыгъэ-
хъуурэ лъэпкъ Iуэху куэд къызэтоувыIэ. 
«Адыгэ тхакIуэхэр» библиографическэ пса-
лъалъэм и япэ тхылъитIыр куэду къахудэ-
гъэкIакъым. Абы къыхэкIыуи бгъуэтыжыххэ-
нукъым. Ауэ ещанэ тхылъыр ЩIэныгъэхэм-
кIэ Дунейпсо Адыгэ академиер къадэIэпы-
къури, Къанокъуэ Арсен и мылъкукIэ 
къы дагъэкIащ. 

БЕСЛЪЭНЕЙ  Гуащэмахуэ. 

Дагъыстэным и Кас-
пийск къалэм иджыбла-
гъэ щекIуэкIа, мэл-бжэн 
лъэпкъыфIхэр щагъэлъэ-
гъуа 14-нэ урысейпсо выс-
тавкэм ехъулIэныгъэфIхэр 
щаIащ Къэбэрдей-Балъ-
къэрым и «Дарган», «Га-
рант-А» мэкъумэш Iуэху-
щIапIэхэм. 

РЕСПУБЛИКЭМ и лIы кIуэ-
хэм къыхуагъэфэщащ япэ 
нагъыщэр зиIэ аттестат-
хэмрэ дыщэ медалхэмрэ. 
Абыхэм къадэкIуэу, «Дар-
ган»-ми, «Гарант-А»-ми 
 къратащ къэрэшей мэл 
лъэпкъыфIхэр зэрагъэ -
хъум папщIэ етIуанэ на-
гъыщэр зиIэ аттестатхэмрэ 
дыжьын медалхэмрэ. 

ЗэрытщIэщи, щIыналъэм 
и мэкъумэш IэнатIэм мэл 
гъэхъуным увыпIэ хэха щеу-
быд икIи абы зегъэужьы-
ным лэжьыгъэшхуэ ира-

Мэл лъэпкъыфIхэр ягъэбагъуэ
хьэлIэ зэпытщ. Псалъэм 
къыдэкIуэу, 2024 гъэм мэ-
лыжьыхьым и 1-м ири-
хьэлIэу мэкъумэш, фер-
мер, уней IуэхущIапIэхэм, 
унагъуэхэм псоми зэхэту 
мэлу яIыгъым и щхьэ бжы-
гъэр мин 425-рэ хъуащ е нэ-
гъабэ щыIа бжыгъэхэм про-

центи 105,3-кIэ хуэкIуэу. 
Мэл щхьэ бжыгъэм и про-
цент 47,2-рэ унагъуэхэм 
 къалъос, фермерхэм - про-
цент 27,7-рэ яIыгъщ, мэкъу-
мэш IуэхущIапIэхэм – про-
цент 25,1-рэ зэрахуэ. 

ХЬЭЩЫКЪУЕЙ Олег.

Теддзэ тхыгъэхэм къы-
щыхьа бжыгъэхэм, къы-

Командэхэр

1. «Родник»
2. «Малкэ»
3. «Искра»
4. «Тэрч»
5. «Ислъэмей»
6. «ЛогоВАЗ»
7. «Шагъдий»
8. «Шэрджэс»
9. «Спартак-Д»
10. «Акъбащ»
11. «Урожайное»
12. «Лашынкъей»
13. «Псыгуэнсу»
14. «Шэрэдж»

IУЭХУМ и фIыгъэкIэ щIэб-
лэм Iэмал яIэщ къэралым, 
щIыналъэм я тхыдэм зыща-
гъэгъуэзэну. ЩIалэгъуалэ 
мин 75-м щIигъу хэтащ абы. 
Апхуэдэхэм я къарукIэ къэ-
ралым и щIыналъэ псоми 
щэн хабзэ, тхыдэ мыхьэ нэ 
зиIэ фэеплъ 15-м нэблагъэ 
зэфIагъэувэжащ. Къи нэ-
мы щIауэ, а щIыпIэхэм я 
нэIэ тету якIэлъыплъыным 
па щэ. 

- Дэтхэнэми ди къалэнщ 
лIыхъужьхэм я фэеплъхэр, 
тхыдэр тхъумэну, ди къэра-
лым и зыужьыныгъэм зы 
мащIэ нэхъ мыхъуми хэлъ-
хьэныгъэ хуэтщIыну, - жаIэ 
а зэгухьэныгъэм хэтхэм. 

- ЩIалэгъуалэм архив 
дэф тэрхэм щыхъума тхы-
гъэхэм зыхагъэгъуазэурэ, 
фэеплъ щIыпIэхэр зыхуей 
хуа гъазэ, зэхыхьэхэм жы-
джэру хэтщ. Абы мыхьэ-
нэш хуэ иIэщ. Ар къэдмы-
гъэувыIэу дяпэкIи дгъэ-
кIуэтэн хуейщ. Аращи, «Тхы-
дэм и хъумакIуэхэр» Iуэхур 
егъэфIэкIуэным псори фы-
къыхыхьэну фыкъы хузо-
джэ! – жеIэ «Пэрытхэм я 
зэщIэхъееныгъэм» и пра-
вленэм и унафэщIым и 
 къуэдзэ, а зэгухьэныгъэм и 
аппаратым и унафэщI Заки-
ров Марат. 

Ди республикэм и лIыкIуэу 
а зэхыхьэм хэтащ Шаваев 
Аслъэнбэч (Налшык къа-

Гъэмахуэ хъупIэхэм хуагъэхьэзыр Iэщыш-
хуэхэри цIыкIухэри (мэлхэр, бжэнхэр) щIыпIэм 
къинэхэри иджы хуэдэ зэманым зыщыхъума-
пхъэхэм ящыщщ Iуей узыр (ящур). Абы техьэ-
гъуэ къарет, я щIыфэр кърегъэлъэлъ. Адрей 
мэл лъэпкъхэм къащхьэщыкIыу, псом хуэ мы-
дэу ар яхуэлъэщ зи цыр лъагуэхэмрэ щы-
нэхэмрэ.

КЪЭБЭРДЕЙ-Балъкъэрым и ветеринар Iуэху-
щIапIэ нэхъыщхьэм хъыбар къызэрыдигъэ-
щIамкIэ, а узыр къабгъэдэкIынкIэ мэхъу нэ-
гъуэщI Iэщ лIэужьыгъуэхэми, уеблэмэ цIыхухэ-
ми. Апхуэдэу Iуейр къэзыгъэхъей инфекцэр 
гъэшым, Iусхэм, куэншыбым, Iэщхэм кIэлъы-
зэрахьэ Iэмэпсымэхэм къыщыхэкIи щыIэщ. Сы-
маджэ хъуа Iэщым и напIэхэр къопщ, я нэпс-
пэпсхэр къыпож, бэуэкIэ хьэлъэ яIэщ, я бгъэр 
щыфиипи щыIэу. Абыхэм къадэкIуэу, Iэщхэм я 
Iупэхэр, шхуэлхэр къолъэлъ. Iуейр Iэщхэм къа-
хэмыхьэн папщIэ, ветеринархэм я чэнджэщым 
тету, и чэзум вакцинэр яхэIун хуейщ. Апхуэдэу 
Iэщ къыщыфщэхукIэ, абыхэм щIэжьей къа-
щыщIэхъуэкIэ, фи Iэхъушэм Iэщ зыбжанэ сыма-
джэ щыхэхъукIкIэ е щыхэлIыкIкIэ Iэщым я узын-
шагъэм кIэлъыплъ IуэхущIапIэхэм хъыбар ев-
гъэщIапхъэщ.

КъимыдэкIэ, Iэщыр, Iусыпхъэхэр, Iэмэпсы-
мэхэр узыр щызекIуэ щIыпIэхэм къыщыв-
мыщэху. Фыщэхуэн ипэкIэ Iэщ къэс зэрыу-
зыншэм теухуауэ яIэн хуей дэфтэрыр зэвгъэ-
лъагъу. Фигу къыдогъэкIыж фермер предприя-
тэхэм, уней хозяйствэхэм Iэщ щхьэхуэ къэс я 
узыншагъэр къыщыгъэлъэгъуа тхылъымпIэ 
яIэн хуейуэ иджыблагъэ унафэ къызэращтар. 
Абы теухуа тхыгъэ ди газетым тетащ. Абы 
къыхэкIыу нэгъуэщI щIыпIэхэм Iэщ къизышхэм 
къатохуэ, махуэ 30 пIалъэм къриубыдэу, каран-
тин мардэм тетын хуейуэ, абыхэм я узыншагъэр 
къапщытэу, уз зыпкърыту къахэкIхэм еIэзэн 
хуэдэу. 

ХъупIэхэм щаIыгъ Iэщхэр щыхъуакIуэ, псы 
щефэ щIыпIэхэр, чэтхэр къабзэу щытын хуейщ, 
зым и зэраныр адрейхэм ямыкIын хуэдэу.

Къэбэрдей-Балъкъэрым и ветеринар 
IэнатIэ нэхъыщхьэ.

Урысейм щрагъэжьащ «Помо-
гать – это модно» Iуэхур. Абы хэтщ 
къэралым и щIыналъэ куэдым 
щыщ волонтёрхэр. Абыхэм къы-
зэрыхагъэщымкIи, ди зэманым 
псом хуэмыдэу игъуэщ цIыхухэм 
уадэIэпыкъуну. 

НОВГОРОД Ипщэм щыIэ «Се-
ребряное волонтёрство» центрым и 
унафэщI Симоновэ Наталье топ-
сэлъыхь нэгъуэщI цIыхухэм ядэIэ-
пыкъухэм я гупсысэм зэрызихъуэ-
жым, гъащIэм нэгъуэщIу еплъ зэ-
рыхъум, гуапагъэм и мыхьэнэр зэ-
рыиным. Къыхегъэщ апхуэдэ 
Iуэ ху хэм хэтхэр щIэх жьы зэрымы-
хъур. 

- Псапэ зыщIэхэр гулъытэ хуэны-
къуэ цIыхухэм сэбэп яхуэхъум къы-
щымынэу, езыхэми я дежкIи 
щхьэпэщ. Абы псэр егъэкъабзэ, 
 Iуэ ху дахэхэм хуэпабгъэ уащI, - жеIэ 
«Волонтёры Победы» жылагъуэ зэ-
гухьэныгъэм и штаб нэхъыщхьэм и 
унафэщI Занко Ольгэ. Нобэ а зэ-
гухьэныгъэм хэтщ Урысейм и щIы-
налъэ 60-м щыщу цIыху 700 000-м 
щIигъу.

Волонтёр центрхэм я зэгухьэны-
гъэм и гъэзэщIакIуэ унафэщI Анто-
нов Кирилл къыхегъэщ гудзакъэ 
зиIэхэм нэгъуэщIхэм зэрадэIэпы-
къум и мыхьэнэр, псом хуэмыдэу зи 
узыншагъэм сэкъат иIэ сабийхэм я 
дежкIэ, зэрыиныр. 

- МащIэ дыдэ къыфщыхъу гуапа-
гъэр куэд мэхъу хуэныкъуэхэм я 
дежкIэ. ДызэщIыгъумэ, мы дунейр 
нэхъ гуапэ тхуэщIынущ, – къыхигъэ-
щащ абы.

Урысейм и Росстатым къызэриб-
жамкIэ, волонтёр Iуэхум пэрытщ 
цIыху мелуан 12-м щIигъу. Абыхэм 
ящыщу мелуани 6,6-р «Добро.Ру» 
порталым хэтщ. Ар къэралым и во-
лонтёр утыку ин дыдэщ, нэ-
гъуэщIхэм ядэIэпыкъуну хуейхэм 
папщIэ Iэмал куэд къыщыгъэлъэ-
гъуауэ, IуэхуфI зылэжь цIыхухэм я 
бжыгъэр хэхъуэнымкIи сэбэпу.

ВШЭ-мрэ Жылагъуэ къэхутэны-
гъэхэмкIэ центрымрэ ирагъэкIуэкIа 
щIэупщIэм къызэригъэлъэгъуам-

кIэ, къэралым и цIыхухэм и процент 
48-м щIэх-щIэхыурэ псапэ ящIэ, 
уэрамым тхьэмыщкIэ щрихьэлIэмэ, 
ахъшэ хуаший. Процент 32-м езы-
хэм я IэкIэ Iэрагъэхьэ я мылъкум 
къы хахам щыщ. Проценти 10-м ап-
хуэ дэ псапэхэр ящIэ я цIыхугъэхэм я 
лъэ IукIэ.

ЩэIупщIэм хэта цIыхуибгъу къэс 
епщIанэрщ зэгухьэныгъэхэмрэ 
фон дхэм рэ ахъшэ яхуэзыгъакIуэр. 
Къэпщытэныгъэ езыгъэкIуэкIхэм 
къызэрыхагъэщымкIэ, хуэныкъуэу 

жы зыIэ дэтхэнэми и Iэм ахъшэ 
IэщIэп лъхьэным хуэсакъын хуейщ, 
апхуэдэ лъэIуэкIэр щIэпхъэджа-
щIэхэм куэдрэ къагъэсэбэп. Гу-
гъуехь Iууахэмрэ хуэныкъуэхэмрэ 
гулъытэ яхуэзыщI псапащIэ зэ-
гухьэныгъэхэм я IуэхущIафэхэр сыт 
щыгъуи нэрылъагъущ икIи абыхэм 
къуат Iэмалыр къэбгъэсэбэпу псапэ 
пщIэныр игъуэ дыдэщ. «Благо.ру» 
платформэм хэтщ Урысейм и щIы-
налъэхэм къыщызэрагъэпэща пса-
пащIэ зэгухьэныгъэу 180-м щIигъу. 
Зэгухьэныгъэхэр шэсыпIэ ихьэфы-
нущ абы яхуэбгъэкIуа ахъшэр хуэ-
ныкъуэхэм я деж зэрынэсынумкIэ. 
Фондхэр зэпымыууэ къапщы тэ, 
цIыхухэм абы халъхьэ мылъкур зы-
хуаунэтIым щыхьэт техъуэ дэф-
тэрхэри я напэкIуэцIхэм къралъ хьэ.

Псапэ щIэнымкIэ гудзакъэ зиIэ-
хэм яхэтщ Къэбэрдей-Балъкъэрым 
и цIыхухэри. Республикэм щыпсэу 
псапащIэ мин 20-м щIигъум плат-
формэм зыхрагъэубыдащ. Апхуэдэ 
псапащIэхэм я цIэхэр КъБР-м псапэ 
зыпылъ Iуэхухэм зыщегъэубгъуным-
кIэ и центрым и базэм иралъхьэ. 
Ахэр щIэх-щIэхыурэ ирагъэблагъэ 
щэнхабзэ, спорт, гъэсэныгъэ 
мыхьэнэ зиIэ Iуэхугъуэхэм. Рес-
публикэм жанагъ яхэлъу щолажьэ 
волонтёр-экологхэмрэ волонтёр-
медикхэмрэ.

ГУГЪУЭТ Заремэ. 

Тхыдэм и хъумакIуэхэр

лэм и гимназие №14-нэ), 
Булановэ Марие (Къэбэр-
дей-Балъкъэр сату-техно-
логие колледж), Тэрч къа-
лэм и ку рыт еджапIэ №2-м 
и еджа кIуэхэу Багъэтыр Да-
ринэ, Iэтэ Арианэ, Жылау 
Риланэ, Къудей Анзор, 
урысыбзэмрэ урыс литера-
турэмкIэ я егъэджакIуэ Що-
махуэ Ларисэ я гъусэу. 

Зэхыхьэм хэтахэм папщIэ 
зэIущIэ гъэщIэгъуэнхэр икIи 
щхьэпэхэр къызэрагъэпэ-
щащ. Ахэр хагъэгъуэзащ 
тхы дэ дэфтэрхэм зэре-
лэжьын хуей щIыкIэм, архи-
тектурэ фэеплъхэр зэрахъу-
мэнум, нэгъуэщIхэми. Тхы-
дэ фэеплъхэр хъумэным 
 теухуа зэхыхьэм хэта дэт хэ-
нэми абы папщIэ ягъэ-
хьэзыра дамыгъэхэр ира-
тащ. 

Фигу къэдгъэкIыжынщи, 
«Урысей» гъэлъэгъуэны-
гъэр зэрырагъажьэрэ абы 
цIыху мелуан 14-м щIигъу 
екIуэлIащ. Мелуан 14-нэу 
(юбилей) абы кIуам и цIэ 
ира Iуащ. Ар Камчатскэ 
крайм щыщ, илъэсий ныб-
жьым ит Старов Кириллщ. 
ЩIалэ цIыкIур выставкэм 
кIуащ и адэ Дмитрийрэ и 
а нэ Ларисэрэ я гъусэу. 

«Полимерхэм я унэ» Iуэху-
щIапIэм ирагъэблагъэри, 
Кирилл щехъуэхъуащ. Абы 
тыгъэ хуащIащ и унагъуэм 
щIыгъуу Тобольск къалэм 

зы щиплъыхь зэрыхъунум 
щыхьэт техъуэ сертифика-
тыр. Ар тхыдэ, щэнхабзэ 
гъэ щIэгъуэн къызыдекIуэкI 
Сыбыр къалэщ. Илъэс къэс 
Тобольск турист мелуаным 
щIигъу макIуэ. Абыхэм Iэ-
мал яIэщ Тобольск къыща-
лъхуа щIэныгъэлI-энцикло-
педист, мы гъэм къызэралъ-
хурэ илъэси 190-рэ ирикъу 
 Менделеев Дмитрий и са -
бии гъуэр щигъэкIуа щIы-
пIэхэм зыщаплъыхьыну. Ап-
хуэдэу Старовхэ я унагъуэм 
Iэмал яIэщ Менделеевым 
къыщIэна, Урысейм и щIы-
дагъэ IуэхущIапIэ иным - 
ЗапСибНефтехим - зы-
щаплъыхьыну. Кириллрэ и 
унагъуэмрэ Тобольск нэс 
кIуэуэ къызэрыкIуэжыну 
 гъуэгу уасэри а сертифика-
тым хохьэ. 

- Гъэлъэгъуэныгъэм япэу 
дыкъакIуэу аращ. Гъэ къэс 
Москва дыблэкIырти, иджы 
дыкъэувыIэу зытплъыхьыну 
мурад тщIащ, - жиIащ Ста-
ров Кирилл.

«Урысей» выставкэ-зэхуэ-
сым къыщыгъэ лъэгъуащ 
къэралым и ехъу лIэ ныгъэ 
нэхъыщхьэхэр. Хьэ  щIэхэм 
щэнхабзэ, егъэд жэныгъэ 
зэхыхьэхэр къа поплъэ. Къэ-
ралым и цIыху мелуанхэм, 
хамэ щIыпIэхэм къикIа ту-
ристхэм Iэмал яIэщ щIэны-
гъэм, техникэм, промыш-
ленностым еп хауэ щыIэ 
ехъулIэныгъэхэм мыбы щы-
кIэлъып лъыну. Гъэлъэгъуэ-
ныгъэм щылажьэ дэтхэнэ-
ми, пщэдджыжьым сы хьэ-
ти 10-м щыщIэдзауэ пщы-
хьэщхьэр хэкIуэтэху, цIыху 
куэдым епсэлъэну я пщэ-
рылъщ, жэуаплыныгъэшхуэ 
зэрахьри зыхащIэ. Зэхыхьэ 
 гуа пэр гъэнщIащ зэIу-
щIэхэм кIэ, концертхэмкIэ, 
декоративно-прикладной 
гъуазджэм и IэпщIэлъап-
щIэ хэм я мастер-классхэм-
кIэ. Ахэр IэмалыфIщ ди щI ы-
 налъэм щыпсэу лъэп къ хэм 
я хабзэхэм, щэнхабзэм, нэ-
гъуэщIхэми зыщагъэгъуэ-
зэнымкIэ. 

Урысейм и щIыналъэ 89-м, 
федеральнэ IуэхущIапIэ-
хэм, жылагъуэ зэгухьэны-
гъэхэм я зэфIэкIхэр щызэ-
хуэхьэса выставкэр Москва 
ВДНХ-м и Iэгъуэблагъэм 
бадзэуэгъуэм и 8 пщIондэ 
щызэхэтынущ. Москва кIуэ-
ну къызыхуихуэ дэтхэнэми 
ВДНХ-м сыхьэт зыбжанэкIэ 
зыщаплъыхьмэ, ди къэра-
лым и щIыналъэ псоми зэ-
хуахьэса гъэщIэгъуэн куэд 
щалъагъунущ. 

ТЕКIУЖЬ Заретэ. 

Къэбэрдей-Балъкъэ-
рым футболымкIэ пашэ-
ныгъэр къыщыхьыным 
хуэу нэтIа гъэмахуэ зэ-
пеуэм и зи чэзу зэIущIэхэр 
гуп нэхъыщхьэм щызэхэ-
тащ. Абы иужькIэ япэ увы-
пIэм щытщ джэгугъуитху-
ми текIуэныгъэ къыщы-
зыхьа, Псынэдахэ къуа-
жэм и «Родник» командэр. 
Пэжщ, апхуэдэу, иджыри 
хэщIыныгъэ яIэкъым Алъ-
туд и «Искра»-мрэ «Ис-
лъэмеймрэ». Мыхэр зэкIэ 
зэрыджэгуар зы зэIу-
щIэкIэ нэхъ мащIэщ. 

КОМАНДЭХЭР зэрыджэ-
гуа бжыгъэхэр зэрызэ хуэ-
мыдизым къыхэкIыу, зы-
гуэрым нэхъ тегъэчыныхьа-
уэ ущытхъуныр е бубыныр 
щыуагъэу къыщIэкIынщ. 
Ипэхэми къызэрыхэдгъэ-
щащи, чемпионатым иджы-
ри гъуэгуанэ кIыхь икIуну 
къыпэщылъщ. 

ЖыIапхъэщ, Псы нэдахэм 
и «Родник»-р ипэ ища 
 къудей мыхъуу, джэгугъуит-
хум къыщыпэщIэта хьэр-
хуэрэгъухэм я гъуэм топ 
 35-рэ зэрыдигъэкIар. Мы 
иужь зэIущIэми, бжыгъэш-
хуэкIэ, 9:1-уэ Урожайнэм и 
командэм текIуащ.

Щыгъуазэ фыхуэтщIынщ 
иужь зэIущIэхэм къарикIуа 
бжыгъэхэм: «Тэрч» (Тэрч) – 
«Шагъдий» (Зеикъуэ) – 3:0, 
«Лашынкъей» (Лашын-
къей) – «Спартак-Д» (Нал-
шык) – 2:1, «Родник» (Псы-
нэдахэ) – «Урожайное» 
(Урожайнэ) - 9:1, «Акъбащ» 
(Акъбащ Ищхъэрэ) – «Лого-
ВАЗ» (Бабугент) – 2:5, 
«Шэрджэс» (Шэджэм) – 
«Шэрэдж» (Шэрэдж) – 2:0, 

«Псыгуэнсу» (Псыгуэнсу) – 
«Малкэ» (Малкэ) – 4:4.

Командэхэм я щытыпIэм 
ухэплъэмэ, ипэ итихыр я 
лъэкIыныгъэкIэ зэрызэ-
кIэрыху щIагъуэ щыIэкъым. 
Ауэ зэкIэ къагъэлъагъуэ 
джэгукIэмкIэ, текIуэныгъэ 
къызэрахь бжыгъэшхуэхэм-
кIэ адрейхэм нэхъ къахощ, 
хэщIыныгъэ зимыIэ, ищ-
хьэкIэ зи цIэ къитIуа коман-
дищыр. 

Я Iуэхур зэрыхэплъэ-
гъуэщ, кIэух увыпIищым 
щыт «Псыгуэнсу», «Лашын-
къей», «Шэрэдж» коман-
дэхэм. АдэкIи, апхуэдэу 
фIэ кIа мыджэгунумэ, зэхьэ-

зэхуэр и кIэм нэсыху хэмы-
тынкIи хъунщ. Дыщыгу-
гъынщ апхуэдэ къэмыхъуну 
икIи чемпионатым гъэщIэ-
гъуэн тщыхъун зэIущIэ мы-
мащIэ тыгъэ къытхуащIыну.

Гу зэрылъытапхъэщи, 
плIэ нейрэ зэкIэлъхьэужьу 
хагъэщIа «Лашынкъейм» и 
япэ текIуэныгъэр къихьащ. 
ГъэщIэгъуэнращи, зыте-
кIуар республикэм и иужь 
щIымахуэ чемпионатым 
бжьыпэр къыщызыхьа Нал-
шык и «Спартак-Д» ныб-
жьыщIэ командэрщ. Ап-
хуэдэу щыщыткIэ, фIым 
дыщыгугъынщ.

ШАФИЙ Аслъэн.

К I I
Мэлбахъуэ Тимборэ и цIэр зезыхьэ Лъэпкъ 

библиотекэм техникэ литературэмкIэ и къуда-
мэм щекIуэкIащ «Космическая одиссея Алек-
сея Леонова» зэIущIэ. Ар траухуащ совет кхъ-
ухьлъатэзехуэ, космонавт, япэ дыдэу хьэрш 
зэIухам ихьауэ щыта Леонов Алексей къызэра-
лъхурэ илъэс 90 зэрырикъум. Абы кърагъэблэ-
гъащ школакIуэхэр. 

БИБЛИОТЕКЭМ и лэжьакIуэхэр тепсэлъыхьащ 
совет зэманым космонавтикэр зэрызэтеувам, 
хьэршым епха къэхутэныгъэхэм. Леоновым и 
сабии гъуэм, щIалэгъуэм, кхъухьлъатэм зэрыди-
хьэхам, хьэршым зэрихьам теухуа хъыбархэр 
гъэщIэ гъуэн ящыхъуащ ныбжьыщIэхэм.

1965 гъэм гъатхэпэм и 18-м кхъухьлъатэзехуэ 
Беляев Павел щIыгъуу Леонов Алексей хьэршым 

лъэтащ. Ахэр исащ «Восход-2»  кхъухьым. Абы 
щыгъуэ Леоновыр хьэршым и закъуэ ихьащ, 
 кхъухьым метри 5-кIэ пэжыжьэу икIи дакъикъэ 
 12-кIэ итащ и закъуэу. ЩIым къыщигъэзэжам: 
«Хьэрш зэIухам ущыпсэу, ущы лажьэ хъунущ», - 
жиIауэ щытащ. Леоновым итхащ а Iуэхум теухуа 
щIэныгъэ лэжьыгъэ куэд, иригъэкIуэкIащ абы еп-
ха къэхутэныгъэхэр. «Пешеход космоса», «Сол-
нечный ветер», «Выхожу в космос», «Время пер-
вых. Судьба моя – я сам…» абы и тхылъхэм 
щызэпкърихащ хьэршым теухуа гупсысэхэр.

 ЗэIущIэм щагъэлъэгъуащ космонавтым итауэ 
щыта интервьюм щыщ пычыгъуэ, апхуэдэуи 
«Время первых» художественнэ фильмым щыщ 
теплъэгъуэхэр. Ягъэхьэзырат «Космос: рождение 
новой эры» гъэлъэгъуэныгъэр. 

ГЪУЭТ Синэ. 

Гъэмахуэ хъупIэхэм хуагъэхьэзыр Iэщыш-
хуэхэри цIыкIухэри (мэлхэр, бжэнхэр) щIыпIэм
къинэхэри иджы хуэдэ зэманым зыщыхъума-
пхъэхэм ящыщщ Iуей узыр (ящур). Абы техьэ-
гъуэ къарет, я щIыфэр кърегъэлъэлъ. Адрей
мэл лъэпкъхэм къащхьэщыкIыу, псом хуэмы-
дэу ар яхуэлъэщ зи цыр лъагуэхэмрэ щы-
нэхэмрэ.

КЪЭБЭРДЕЙ-Балъкъэрым и ветеринар Iуэху-
щIапIэ нэхъыщхьэм хъыбар къызэрыдигъэ-
щIамкIэ, а узыр къабгъэдэкIынкIэ мэхъу нэ-
гъуэщI Iэщ лIэужьыгъуэхэми, уеблэмэ цIыхухэ-
ми. Апхуэдэу Iуейр къэзыгъэхъей инфекцэр 
гъэшым, Iусхэм, куэншыбым, Iэщхэм кIэлъы-
зэрахьэ Iэмэпсымэхэм къыщыхэкIи щыIэщ. Сы-
маджэ хъуа Iэщым и напIэхэр къопщ, я нэпс-
пэпсхэр къыпож, бэуэкIэ хьэлъэ яIэщ, я бгъэр 
щыфиипи щыIэу. Абыхэм къадэкIуэу, Iэщхэм я 
Iупэхэр, шхуэлхэр къолъэлъ. Iуейр Iэщхэм къа-
хэмыхьэн папщIэ, ветеринархэм я чэнджэщым 
тету, и чэзум вакцинэр яхэIун хуейщ. Апхуэдэу
Iэщ къыщыфщэхукIэ, абыхэм щIэжьей къа-
щыщIэхъуэкIэ, фи Iэхъушэм Iэщ зыбжанэ сыма-
джэ щыхэхъукIкIэ е щыхэлIыкIкIэ Iэщым я узын-
шагъэм кIэлъыплъ IуэхущIапIэхэм хъыбар ев-
гъэщIапхъэщ.

КъимыдэкIэ, Iэщыр, Iусыпхъэхэр, Iэмэпсы-
мэхэр узыр щызекIуэ щIыпIэхэм къыщыв-
мыщэху. Фыщэхуэн ипэкIэ Iэщ къэс зэрыу-
зыншэм теухуауэ яIэн хуей дэфтэрыр зэвгъэ-
лъагъу. Фигу къыдогъэкIыж фермер предприя-
тэхэм, уней хозяйствэхэм Iэщ щхьэхуэ къэс я 
узыншагъэр къыщыгъэлъэгъуа тхылъымпIэ 
яIэн хуейуэ иджыблагъэ унафэ къызэращтар. 
Абы теухуа тхыгъэ ди газетым тетащ. Абы 
къыхэкIыу нэгъуэщI щIыпIэхэм Iэщ къизышхэм
къатохуэ, махуэ 30 пIалъэм къриубыдэу, каран-
тин мардэм тетын хуейуэ, абыхэм я узыншагъэр
къапщытэу, уз зыпкърыту къахэкIхэм еIэзэн 
хуэдэу.

ХъупIэхэм щаIыгъ Iэщхэр щыхъуакIуэ, псы
щефэ щIыпIэхэр, чэтхэр къабзэу щытын хуейщ, 
зым и зэраныр адрейхэм ямыкIын хуэдэу.

Къэбэрдей-Балъкъэрым и ветеринар 
IэнатIэ нэхъыщхьэ.

Урысейм и Росстатым къызэриб- кIэ, къэралым и цIыхухэм и процент 

Москва и ВДНХ-м щекIуэкIащ «Тхыдэм и хъу-
макIуэхэр» урысейпсо Iуэхум и етIуанэ зэхыхьэр. Ар 
къыщIыхалъхьам щхьэусыгъуэ хуэхъуар сабийхэмрэ 
щIалэгъуалэмрэ тхыдэмрэ Хэку лъагъуныгъэмрэ 
 ятеухуауэ драгъэкIуэкI гъэсэныгъэ лэжьыгъэм и пIа-
лъэкIэ зэчэнджэщынырщ къэралым и щIыналъэхэм 
къикIахэр. Зэхыхьэм хэтащ Урысейм и щIыналъэ 85-м 
щыщ, «Пэрытхэм я зэщIэхъееныгъэм» хэт щIалэгъуалэ 
жыджэр 600-м щIигъу. 

ЕрыскъыхэкIхэм я выставкэ Краснодар къалэм 
иджыблагъэ щекIуэкIащ. Къэбэрдей-Балъкъэрым щы-
щу я зэфIэкIхэр абы щагъэлъэгъуащ Шэджэм къалэм и 
абдж заводым, мэрэзей къыщIэзыгъэкI «Фрутопьяно» 
компанием, «EcoJam» дамыгъэр зэрихьэу пхъэщ хьэ-
мыщхьэм къыхэщIыкIа IэфIхэкIхэр къыщIэзы гъэкI 
 Безыр Аслъэн и уней IуэхущIапIэм. 

РЕСПУБЛИКЭМ и лIыкIуэхэм гъэлъэгъуэныгъэм хэтыну 
Iэмал ягъуэтащ КъБР-м «Си хьэрычэт IэнатIэ» и центрым и 
дэIэ пыкъуныгъэ хэлъу, «Хьэрычэт мыинымрэ курытымрэ» 
лъэпкъ пэхуэщIэм ипкъ иткIэ. «InterFood Krasnodar» гъэ-
лъэгъуэныгъэр Урысей Ипщэм къыщызэрагъэпэщхэм я 
нэхъ  инхэм, купщIафIэхэм, цIыху нэхъыбэ къызэкIуалIэхэм 
яхохьэ. 

«Къэбэрдей-Балъкъэрым и продукцэхэм урысей сату 
щIапIэхэм щIэупщIэшхуэ щаIэщ, щхьэж езым и увыпIэ иIэ-
жу. Мыпхуэдэ гъэлъэгъуэныгъэхэм ухэтыным и мыхьэнэ 
нэхъыщхьэхэм ящыщщ щэхуакIуэщIэхэр къэгъуэтыныр, 
продукцэр щыпхагъэкIын мурадкIэ щIыналъэщIэхэм за-
пыщIэныр, зэрызэдэлэжьэну щIыкIэхэм ехьэлIа зэгуры-
Iуэныгъэхэр зэращIылIэныр. Дэри, шэч хэмылъу, дыху-
щIокъу республикэм и лIыкIуэхэр гъэлъэгъуэныгъэхэм 
нэхъы бэу хэта зэрыхъуным», - жиIащ Къэбэрдей-Балъ-
къэрым экономикэ зыужьыныгъэмкIэ и министрым и 
 къуэдзэ – социально-экономикэ зэхъуэкIыныгъэхэмкIэ де-
партаментым и унафэщI Белецкая Ольгэ. 

Урысейм нэмыщI, «InterFood Krasnodar» гъэлъэгъуэны-
гъэм хэтащ Белоруссием, Вьетнамым, Къыргъызым ерыс-
къыхэкIымрэ псыхэкIымрэ елэжь я IуэхущIапIэхэр. Абыхэм 
кърашэлIащ лыхэкI, бдзэжьей, тхъуцIынэ, щэ дагъэ, 
IэфIыкIэ, щIакхъуэхэкI, гъэшхэкI продукцэхэр. 

ХЬЭЩЫКЪУЕЙ Олег.

Бахъсэн щIыналъэм щыIэ «Джэдыкъуэ 
Плъыжь» шы спорт комплексым  ще-
кIуэкIащ Урысейм и Кубокыр къэхьыным 
хуэунэтIа зэхьэзэхуэ. Гъуэгуанэ зэхуэ-
мыдэхэр - километр 40, 80, 100, 120-рэ, 140-
рэ, 160-рэ - шыхэмкIэ зэпычынымкIэ абы 
щызэпеуащ къэралым и щIыналъэхэм 
ящыщу 14-м, Белоруссием, Хьэрып Эмират 
Зэгуэтхэм я шууейуэ 100-м щIигъу.

ГУГЪУЕХЬ зыпыщIа гъуэгуанэхэр шыхэм-
кIэ зэпычынымкIэ екIуэкIа зэпеуэхэм фIыуэ 
зыкъыщагъэлъэгъуащ Къэбэрдей-Балъкъэ-
рым  и шууейхэм. Япэ увыпIэхэр абы къыща-

хьащ ЦIыпIынэ Ислъам, Зуродов Валентин, 
Елъкъэн Къазбэч сымэ. ЕтIуанэ хъуахэщ 
 Зы хъу Замир, Къалэ Мухьэмэд, Вэрокъуэ Ай-
дэмыр, Мыз Исмел, Мэшыкъуэ Каринэ,  Зы хъу 
Замир, Ример Валерие сымэ. Борисов Вла-
диславрэ Тау Аскэррэ ещанэ увыпIэр къа-
хьащ.

Шууейхэм я зэпеуэм къыщыхэжаныкIахэр 
ягъэпажащ медалхэмкIэ, кубокхэмкIэ, щIыхь 
тхылъхэмкIэ, ахъшэ саугъэтхэмкIэ. Псори 
зэхэту ахъшэ саугъэту сом мелуан 1,5-рэ абы 
щагъэджэгуащ.

ТОМЭКЪУЭ Iэдэм. 


